
	Нэгдүгээр бүлэг. ШУУРГА

	Канзасын их талын төв хэсэгт бяцхан охин Дороз, өөрийн хүргэн ах, нагац эгч хоёрын хамт амьдран суудаг байжээ. Түүний хүргэн ахыг Генри, нагац эгчийг Ем гэдэг. Эднийх ерийн нэгэн тариачин айл билээ. Тэд маш бяцхан өрөөнд хамт амьдарна. Гэрийн дотор ширээ, сандал, шүүгээ, энэ тэрхэн бий. Байшин дороо тусгай зоорьтой, шуурга болбол тэндээ орж хоргоддог ажээ. Шуурга, тэдний жижигхэн байшинг ядаж цөхөх юмгүй эвдчихнэ. Өрөөний нь дундах тагийг сөхвөл шат байх бөгөөд түүгээр дамжин тэр зоориндоо орцгооно.

	Дороз охин гадаа гарч харвал хааш хаашаа хувхай цагаан тал л цэлийнэ. Гал халуун наранд өвс ногоо гандан цайж гүйцжээ. Эндэхийн тэнгэр ч хөх биш цайвар харагдах болжээ. Бяцхан байшин ч өвс, тэнгэр хоёрын адил бас л цайвар болжээ.

	Нагац эгч Ем нь анх энэ тал нутагт амьдрахаар ирэхдээ тунгалаг хөөрхөн нүдтэй, дугариг булбарай хацартай, залуухан хүүхэн байсан сан. Гэвч нар салхинд түлэгдэн өнгө зүсээ алдаж, залуугийн цог жавхаагаа бүр алджээ.

	Хүргэн ах Генри нь ч гэсэн мөн л тийм. Ер инээж баясдаггүй, тоотой хэдэн үг ярихаас үл хэтэрнэ. Тэр, өглөөнөөс орой хүртэл хүнд хүчир ажил хийх ба бас л наранд борложээ.

	Дороз охин Тото гэдэг бяцхан нохойтой. Нохойтойгоо тоглож наадаж баясдаг байжээ. Нохой нь тас хар өнгөтэй, сахлаг зөөлөн үстэй, цовоо хөөрхөн нүдтэй үнэхээр өхөөрдөм ажээ. Дороз өдөр бүр Тототой тоглож, түүнийг ихэд хайрлана.

	Гэвч тэр өдөр тэд, тоглож наадсангүй. Хүргэн ах Генри нь үүдэн дээрээ сууж тэнгэрийн байдлыг ажиглана.

	Тэнгэр ерийнхөөсөө улам ч цайвар болов. Дороз ч гэсэн бас л Тототойгоо үүдэн дээрээ зогссоор мөн л тэр зүг харуулдана. Харин нагац эгч Ем нь сав суулгаа угааж гэр зуурын ажил хийнэ.

	Тэгтэл хойд зүгээс салхи исгэрэх сонсогдов. Өндөр ургасан өвс ногоо их салхины сэжүүрт газар налтлаа бөхөлзөнө. Дараа нь өмнө зүгээс салхилж исгэрэх дуун ойртов. Өмнө зүгээс бас шуурга айсуйг тэд харав. Гэнэт хүргэн ах Генри цочсон мэт

	— Ем ээ! Цаана чинь шуурга! Би үнээндээ явъя гээд гүйн гарав.

	— Ем сандран үүдэн дээрээ гарч ийш тийш харснаа, 

	— Дороз оо! Түргэлээрэй! Зоорь луугаа ороорой гэж бачимдан хашхирав.

	Энэ үед Тото, Дорозын гараас алдран, орон доогуур гүйж ороход Дороз түүнийг барихаар хойноос нь харайлаа. Шуурганаас их айдаг нагац эгч нь самгардан зоорь руугаа гүйв. Дороз арайхийж 

	Тотогоо барьж аваад аанай л зоорь луугаа харайлаа. Гэвч ямар нэгэн аймшигт чимээ нөмрөн авч, бяцхан байшин нь дайвалзан Дороз шалан дээр уналаа.

	Тэд ямар нэгэн аюулд учрав. Байшин нь хоёр гурав дахин эргэлдэж төдхөн агаарт хөөрч бөмбөлөг адил эргэлдсээр одох нь тэр.

	Хойд урд хоёр зүгийн хүчит салхи энд мөргөлдөж тэр бяцхан байшинг агаарт хөөргөсний учир тэр байжээ. Яах ийхийн зуур бяцхан байшин нь улам дээш хөөрсөөр бүр холдоод явчхав.

	Харанхуй болов. Байшин дотор юу ч үл үзэгдэнэ. Салхи нүд чихгүй балбасан хэвээр. Гэвч Дороз айж сандарсангүй.. Шалан дээр суусан янзаараа, ямар нэгэн юмыг хүлээсэн мэт.

	Харин Тото нэг л тав муутай ийш тийшээ гүйж чанга хуцна. Дороз Тотогоо хаалгаар уначих вий гэж болгоомжлон хаалгаа хаав.

	Энэ зуур дахин ямар нэг аймшигт явдал учирсангүй. Дороз босож орон дээрээ гарахад Тото, орон доогуур нь хэвтэв.

	Бяцхан охин ядарсандаа тэр юм уу дорхноо унтчихав.

	 

	Хоёрдугаар бүлэг. ҮЛГЭРИЙН САЙХАН ОРОНД

	 

	Бяцхан байшин нь гэнэт газарт хүчтэй унасанд Дороз сэрж, сандран ажваас байшин нь дайвалзахаа больсон байв. Харин хурц наран ээж, цэлмэг сайхан болжээ. Тэр, орноосоо яаран босож хаалгаа онгойлгон харлаа.

	Түүний нүдэнд юм бүхэн өөр харагдсан тул айх гайхах давхцан дуу алдав.

	Салхи, түүнийг бяцхан байшинтай нь үлгэрийн сайхан оронд авчирсан нь тэр байжээ. Өнгө бүрийн ургамал, янз бүрийн алим жимс, цэцэг навч солонгорон харагдаж моддын мөчир дамжин дууч шувуухайнууд жиргэж түүний дэргэдүүр бяцхан горхи, шоржигнон урсана.

	Тэгтэл хаанаас ч ирсэн юм бүү мэд нэг харсан дөрвөн үл таних хүн түүн рүү шууд чиглэн иржээ. Тэд маш их сонин бөгөөд тийм хүмүүсийг Дороз ер үзээгүй ажээ. Өндөр намаараа яг л Дороз шиг мөртөө нэлээд настай улс байв. Тэдний гурав нь эрэгтэй, нэг нь эмэгтэй хүн бололтой. Тус бүрдээ чамин, сонин хувцаслажээ. Эрэгтэйчүүд нь олон жижиг хонхтой дэрвэгэр дугуй шовгор оройтой малгайтай юм. Тэдний хөдлөх тоолон д хонх нь жингэнэн дуугарна. Эрэгтэйчүүдийн малгай нь хөх, эмэгтэй гийнх нь цагаан өнгөтэй ажээ. Тэр эмэгтэй чамин гоё цагаан даашинз өмсжээ. Нөгөө гурав нь хөх костюм, хөх шаахайтай юм. Тэднийг хараад Дороз, яг л миний Генри ах шиг настай улс юм даа гэж бодов. Харин эмэгтэй нь тэднээсээ бүр 4 их настай харагдана. Царай нь шарангуй бөгөөд духанд нь үрчлээс сууж үс нь бууралтжээ.

	Тэд Дороз руу нэлээд ойртож ирснээ зог тусан бие биетэйгээ шивнэлдэнэ. Тэгснээ эмэгтэй нь Дорозын дэргэд ирж

	— Зүүн зүгийн сайхан сэтгэлт шидтэн танд баяр хүргэе! Та, зүүн зүгийн хорлонт шидтэнийг алж, ард түмнийг амар жимэр болгосон гэл үү! гэв.

	Дороз, энэ үгийг сонсон бүр ч гайхаж

	Яагаад энэ эмэгтэй намайг шидтэн гэв? Яагаад намайг зүүн зүгийн хорлонт шидтэнийг алсан гэж байна? Би амьдралдаа хэзээ ч хэнийг ч алаагүй шүү дээ гэж дахин дахин бодов:

	Тэгээд Дороз, 

	«Та их сайн хүн юм, тэгэхдээ ташаарч байна. Би хэнийг ч алаагүй» гэж хэлэв.

	«Тэгвэл байшин чинь ийм хэрэг хийж дээ» гэж нөгөөх эмэгтэй инээснээ. «Энэ ч мөн л тийм юм. Харахгүй юу!» гэж бяцхан байшингийн нь булан руу заана.

	Дороз тийшээ харснаа, айж хашхирав. Яагаад гэвэл байшингийн нь булан дороос мөнгөн шаахайтай, хүний хоёр хөл цухуйж байв.

	«Бурхан минь, бурхан минь! Байшин маань түүн дээр уначхаж ээ! Одоо би яадаг билээ» гэж Дороз уулга алдан бачимдлаа.

	"Яах юу байх вэ, бүү сандар!"

	"Тэр чинь хэн байсан юм бол?"

	"Яагаав, зүүн зүгийн хорлонт шидтэн байхгүй юу. Би түрүүн хэлсэн шүү дээ. Тэр бол нутгийн бүх хүн ардад зовлон гай тарьж тэднийг олон жил боолчилж өдөр шөнөгүй хүнд хүчир ажилд зүтгүүлж байсан юм. Одоо тэдэнд та эрх чөлөө олгосон чинь сайн байна гэж тэр эмэгтэй, Дорозод хэллээ.

	"Та тэгвэл, тэр зүүн зүгт суудаг юм уу?"

	"Үгүй ээ, охин минь. Би хойд зүгийн сайн сэтгэлт шидтэн гэгч байна. Би тэр хүмүүсийн чинь түнш нөхөр нь байхгүй юу"

	«Бурхан минь, тэгвэл та чинь жинхэнэ шидтэн хүн байх нь ээ!»

	"Тэгэлгүй яах вэ. Тэгэхдээ би хүний сайн сайхны төлөө зорьж байдаг юм. Тэгээд ч тэр үү, хүмүүс над их хайртай дуртай болсон юм даа."

	"Шидтэнүүд чинь цөм хорлонтой байдаг биш бил үү?

	"Тийм биш шүү. Шидэт Оозын энэ нутагт дөрвөн шидтэн байдаг юм. Хоёр нь хойд урд зүгийг эзэгнэн суудаг юм. Эд нар сайн санаат шидтэнүүд байгаа юм. Тэдний, хойд зүгийг эзэгнэн суугаа шидтэний нэг нь би байна. Энэ тухай аль түрүүн би танд хэлсэн шүү дээ. Харин баруун, зүүн зүгийн шидтэнүүд хорлонтой байдаг юм. Гэвч тэдний нэгийг нь та алчихсан шүү дээ" гэж тэр эмэгтэй өгүүлэхэд: Дороз 

	«Манай нагац эгч Ем над: Одоо чинь шидтэн байдаггүй юм. Тэд, олон жилийн өмнө талийгаач болчихсон юм гэж хэлсэн» гэв.

	«Нагац эгч Ем гэж хэнийг хэлдэг юм бэ?»

	"Миний эгчийг, одоо тэр өөрийнхөө нутаг Канзастаа байгаа даа. Би тэндээс ирсэн юм" гэж Дороз охин үнэнээ тоочив.

	«Би Канзас гэдгийг чинь мэдэхгүй юм. Хаана байдаг юм бэ? Ер нь би тэр нэрийг хэзээ ч сонсоогүй юм байна» гэж нөгөөх эмэгтэй хэлснээ «Манай энд чинь биднээс гадна нэг айхтар шидтэн бий дээ!» гэв.

	«Хэн гэдэг юм бэ?»

	«Бурхан минь! «Шидэт Ооз» гэдэг юм шүү» гэж шивнэв.

	«Тэр тун ч их ид шид, хүч чадалтай даа. Тэр маань энэ нутгийн гол дундах Маргад гэдэг сайхан хотод байдаг юм» гэж ярив.

	Дороз энэ үгийг сонсоод яриагаа цааш үргэлжлүүлэх гэтэл нөгөө гурван бяцхан хүн гэнэт цочсон мэт чанга хашхиран байшингийн булай руу заав.

	«За юу болов оо?» гэж эмэгтэй асууснаа байшингийн булан руу эргэж хараад инээв. Гэтэл нөгөөх шаахайн дахь хоёр хөл алга болж, зөвхөн мөнгөн шаахай нь үлдсэн байлаа.

	Хойд зүгийн сайн эзэн шидтэн «Тэр насан туйл болсон юм даг аа. Наранд хатчих нь тэр дээ. Ингээд л төгсөх нь тэр дээ. Одоо энэ мөнгөн шаахайг хүү минь авч болно. Өмссөн ч зүгээр шүү дээ» гэж Дорозод хэлээд түүнийг өглөө.

	«Энэ шаахайнд хэчнээн их ид шид бий гэж санана. Гэвч бид юу болохыг нь мэдэхгүй юм» гэж бяцхан хүмүүсийн нэг нь хажуугаас хэллээ.

	Дороз илбэ т шаахайгаа гэртээ авчраад өмсөхөөр ширээн дээрээ тавив. Тэгээд сонин хүмүүстээ очихоор гарч

	«Би орон нутагтаа буцмаар байна Та нар над зам зааж өгөхгүй юу?» гэж гуйлаа.

	Сонин гурван хүн, санаа сайт илбэч дөрвүүлээ бие бие рүүгээ харж толгойгоо хөдөлгөцгөөнө.

	Шидэт Оозын нутаг бол уудам их цөлийн дунд орших бөгөөд түүнийг хэн ч туулж чадахгүй. Би ч гэсэн айх юм, хүү минь! Харин чи бидэнтэй хамт эндээ үлдэхгүй юу гэж эмэгтэй өгүүлэв. Энэ үгийг сонссон бяцхан Дороз эхэр татан уйлав. Яагаад гэвэл тэр, гэр орноо ихэд санасан байжээ. Харин нөгөө гурван бяцхан эр, Дорозыг хараад бас уйлав. «Тэгвэл чи Маргад хот руу явахыг бод. Шидэт Ооз тус болж магадгүй» гэж тэр эмэгтэй өгүүлэв.

	«Маргад хот хаа байдаг юм бэ?»

	«Энэ нутгийн төв дунд оршдог юм. Ооз гэдэг чинь үнэхээрийн агуу их шидтэн байгаа юм.»

	«Тэр чинь хир сайн хүн бэ?»

	«Түүнийг их л сайн шидтэн гэдэг юм. Гэвч тэр хүн юм уу, биш юм уу би сайн мэдэхгүй. Яагаад гэвэл би түүнийг хэзээ ч үзээгүй юм даа»

	«Би тэгвэл, яаж Маргад хот руу явах вэ?»

	«Ямар ч байсан явах л хэрэгтэй. Удаан аялна гэж мэд. Тэгэхдээ чи энэ нутгаар л явах болж. Замд чинь заримдаа ч сайхан, заримдаа ч аюултай газар таарна Гэвч би, чамд чадах ядахаараа туслахыг л бодно.»

	«Тэгвэл та, надтай хамт явах уу?» 

	«Үгүй, би амжихгүй. Харин би чамайг үнсье. Тэр даруй намайг чиний найз юм гэж цөм мэдэх болно. Хэн ч чамд хор хүргэхгүй болно.»

	Ингэж хэлээд тэр, Дорозыг тэврэн үнслээ.

	«Маргад хотод шар тоосгон замаар явж хүрнэ. Чи замаа битгий алд. Шидэт Оозтой уулзахдаа айж ер болохгүй, өөрийнхөө тухай нэгд нэггүй тоочоод түүнээс, тусламж гуй. За охин минь баяртай» гэж санаа сайт шидэт эмэгтэй хэлээд салж явлаа.

	Гурван бяцхан эр, Дорозод мэхийн ёсолж аян замдаа сайн явахыг хүслээ. Удалгүй тэд алсынхаа замд одох болж тэр эмэгтэй Дороз руу харж нэг инээснээ зүүн хөл дээрээ эргэлдсээр гэнэт алга болов.

	Дорозын бяцхан нохой үүнийг их л аягүй харж байснаа чангаар боргоолоо. Харин Дороз тэр эмэгтэйн ид шидтэй гэдгийг мэдэж байсан учир ер гайхсангүй.

	 

	Гуравдугаар бүлэг. АЙГУУСЫГ АВРАВ

	 

	Дороз удалгүй өлссөн учир эргэнэгээ уудлан маслотай талх авав. Дараа нь тавиур дээрээс хувин авч ойролцоох бяцхан горхины зүг явлаа.

	Уснаас ууж, нохойдоо бас өгөв. Дараа нь Тото нохой нь ой руу гүйчхэв. Тэр ой доторх шувуудыг хараад чангаар хуцахад Дороз хойноос нь ирж сайхан жимс байхыг үзлээ. Бяцхан охин, түүнээс хэдийг авч идсэнээ амтанд нь орж улам ч сайхан юм шиг санагджээ.

	Эндээсээ тэр дахин бяцхан байшиндаа ирээд аялалдаа бэлтгэж гарав.

	Түүнд цорын ганц, өмсөж хуучирсан платье байсан боловч маш цэвэр, үзэмжтэй сайхан байлаа.

	Дороз түүнийгээ өмсөж, тавиур дээрээс нэгэн сагс авав. Сагсандаа бяцхан тос, хэдэн зүсэм талх хийжээ. Би ч их гоёлоо доо гэж бодоод хөл рүүгээ хартал, шаахай нь маш хуучирч муудсан байв.

	«Маргад хот хол. Ийм муу шаахайтай би яаж яв наа. Бид хоёр лав хүрч чадахгүй байх, тийм ээ Тото» гэж бяцхан нохойдоо хэлэв.

	Энэ мөчид түүний ширээн дээр талийгаач хорт шидтэний мөнгөн шаахай хэвтэж байхыг ажив.

	Энийг чинь өмсөөд үзье байз. Над таарах бол уу? Бидэн шиг холын аянчдад л ёстой хэрэгтэй эд байна. Яагаад гэвэл тэр ер элэгдэж хуучрахын аргагүй юм аа. Тэр, хуучин шаахайгаа тайлж, мөнгөн шаахайгаа өмсөв. Үнэхээр сайхан зохижээ.

	Тэгээд сагсаа аваад: За явъя, Тото! Бид одоо Маргад хот руу, шидэт Оозоос тусламж гуйхаар явлаа гэж өгүүлэв.

	Охин, хаалгаа хааж, цоожлоод түлхүүрээ халаасандаа болгоомжтой хадгалав. Удалгүй хоёул, Маргад хотын зүг гарлаа.

	Дорозын гэрийн ойролцоо олон адилхан замууд байсан боловч тэр, шар туйпуун замаа амархан оллоо. Шар туйпуун замаар алхлахад мөнгөн шаахай нь шажиг шужиг дуугарч байлаа. Нар хурцаар шарж гүн ойн дунд болжмор жиргэнэ.

	Байгалийн сайхан сэтгэл булааж замын дагуу тааламжтай сайхнаа. Тэгсээр төмс ногооны талбай, тариа халиурсан тариалангийн талбай харагдлаа. Энэ нутгийн хүмүүс сайн тариачид юм байна гэж бяцхан охин бодов.

	Заримдаа бас байшин барилга, хүн амьтан яваа харагдана. Хүмүүс Дорозтой толгой дохин мэндэлж, их л хүндэтгэн угтана. Яагаад гэвэл тэд цөм, Дороз зүүн зүгийн зальхай муу шуламсыг дарж хүн ардад эрх чөлөө олгосон гэж сонсжээ. Нутгийн байшин барилга ихэд сонин, цөм цэнхэр өнгөтэй, дугариг хэлбэртэй аж. Яагаад гэвэл энэ нутгийнхан цэнхэр өнгөнд маш дуртай. Байшингуудын дээвэр бас шовхдуу.

	Орой тийшээ Дороз ихэд ядрав. Тэр, шөнө болохоор хаана би очиж хоноё доо гэж бодлогошров. Гэнэт нэг байшин харагдав. Түүний урд талд олон хүн баясгалантайяа бүжиглэнэ. Хөгжим эгшиглэж хүн бүр инээд хөөр болон дуулалдана. Байшингийн урд талын ширээн дээр амтлаг тоорт, алим самар жимс тэргүүтэн тавиастай.

	Нутгийнхан, Дорозыг мэхийн ёсолж хүндэтгэн хамт оройн хоол зооглон тухтай амрахыг хүсэв.

	Бяцхан охиныг амтлаг сайхан хоол зуушаар дайлан тусгай бэлтгэсэн өрөөнд оруулж гоёмсог зассан сайхан орон дээр амрахыг хүсэв. Энэ өрөөний доторх юм бүхэн цэнхэр өнгөтэй. Дороз гоёмсог сайхан цэнхэр орон дээр хэвтэж тэр дорхноо унтлаа.

	Нэг сэрэхэд өглөөний хоол дэргэд нь тавьчихсан байв. Тотод жаахан идэх юм өгөхөд хүмүүс их л гайхацгаана. Яагаад гэвэл, тэд урьд өмнө нохой үзээгүй хүмүүс аж.

	<Маргад хот хир хол байна вэ?» гэж Дороз хажуу хүнээсээ асуув.

	«Би түүнийг үзээгүй. Гэвч тэр хот маш хол юм гэдэг. Хэрэв та тийшээ явбал тун удаан хугацаа хэрэгтэй байх даа. Энэ нутаг баян чинээлэг сайхан орон. Гэвч Маргад хот руу явахад таны замд аюул зөндөө тохиолдох болно» гэж тэр өгүүлэв

	Энэ үг Дорозод их л аягүй сонсогдсон боловч тэр, шидэт Ооз намайг Канзас нутагтаа буцахад заавал тусална гэж бодож байлаа. Тэгээд тэр нөхөдтэйгөө салах ёс хийж алсынхаа замд дахин орлоо.

	Явсаар удалгүй тэр дахин ядарч жаахан амрахаар шийдээд замын дэргэдэх зүлгэн дээр суув. Түүний өмнө үр тариа халиурсан уудам талбай харагдах бөгөөд гол дундах өндөр ургасан модон дээр нэгэн хүн дүрст айгуус байхыг үзэв. Энэ айгуус болжмор, шувуудаас тариа будаа хамгаалж манах үүрэгтэй аж.

	Дороз, айгуусыг их сонирхов. Түүний бондгор толгой нь бяцхан ууттай сүрлээс бүтжээ. Нүд, хамар, ам нь зурмал юм. Малгай нь хуучивтар бөгөөд шовгор оройтой, бяцхан өвсөн толгойд нь таарчээ. Мөн л цэнхэр өнгөтэй хуучирч салбайсан костюм өмсжээ. Костюм нь мөн л сүрлээр дүүрчээ. Халцарч урагдсан хурц шовх гуталтай тэр мануухай хамгаас илүү сонин гайхалтай харагдлаа.

	Ойртон очвоос, зурмал хоёр нүдний нэг нь Дороз руу удаанаар эргэлдэн анивчиж бүр ч гайхал төрүүлэв. Яагаад гэвэл Канзас нутагт айгуусны нүд тэгж анивчдаггүй аж. Айгуусны тэр байдал Дорозод их л нөхөрсөг байдалтай юм шиг санагдав. Дорозыг тэр айгуус т дөхөн очиход Тото нь гүйн очсоноо чангаар хуцав.

	Их л нөхөрсөг байдалтай «сайн уу» гэж бяцхан айгуус тэдэнд хэлэв.

	«Та чинь ярьдаг юм уу?» гэхэд

	«Тэгэлгүй яах вэ. Сайн байна уу? та!» гэж сүрлэн хүн баяртай өгүүлэв.

	«Би маш сайн, их баярлалаа. Таны амрыг эрье» гэж бяцхан охин хариулахад

	«Миний бие тавгүй ээ. Жаахан ядарч байна. Тариа будаа харна гэдэг чинь тийм амаргүй юм аа. Хар хэрээ хүртэл амар заяа үзүүлэхгүй байна» гэж айгуус хэлэв.

	«Та бууж чаддаггүй юм уу?» гэхэд

	«Тийм ээ би бууж чаддаггүй юм л даа, яагаад гэвэл би чинь модон нуруутай юм шүү дээ. Намайг буухад минь туслаач» гэлээ.

	Дороз гарыг нь өргөж айгуусыг модноос салган авлаа. Тэр маш хөнгөхөн байв. Яагаад гэвэл сүрлээр бүтсэн учир тийм байлаа.

	«Танд тун их баярлалаа. Бүр өөр хүн болчихсон юм шиг санагдаж байна» гэж айгуус өгүүлснээ «Та хэн гээч вэ? Хаашаа явж байна!» гэж охиноос асуув.

	«Миний нэр Дороз. Би Маргад хот руу явж байна Би Канзас нутагтаа яаж явах тухайгаа илбэ т Оозоос асуух гэсэн юм» гэж охин хэлэв.

	«Маргад хот гэж хаа байдаг юм бэ? Ооз гэж юу юм бэ» гэж Айгуус асуув.

	Яагаад та мэдэхгүй байна гэж охин гайхав.

	«Тэгэлгүй яах вэ. Би ямар нэг зүйл мэддэггүй. Намайг та харахгүй юу, би чинь чихмэл хүн шүү дээ. Надад тархи байхгүй»

	«Өө! Хөөрхий. Яасан тоогүй юм бэ?»

	«Харин, тийм л дээ. Намайг тэр, шидэт Ооз гэдэг чинь л тархитай болгочих юм биш биз?»

	«Мэдэхгүй юм даа. Гэвч юу магад. Тэгвэл надтай хамт явахгүй юу. Би танд тус хүргээч гэж Оозоос гуйя.»

	«Ээ! буянаа нэм. Тэгж үзье. Миний гар, хөл, биеийг харж байгаа биз дээ. Цөм сүрлээс бүтсэн юм шүү, гэсэн ч би явж үзье. Харин над өвдөж зовох юм байхгүй. Ер ядардаггүй юм. Миний толгой ч гэсэн бас чихмэл. Толгой дотор сүрлээс өөр юм байхгүй. Тархигүй болохоороо би юу болж байна, ер мэддэггүй шүү. Тэгээд ч тэр үү, хүмүүс намайг тэнэг гэх болно»

	«Би мэдэж байна Энэ явдалд чинь би их харамсаж байна. Гэвч би таныг тархитай болгох талаар шидэт Оозтой ярилцана»

	«Ээ зуу насал яасан сайн хэрэг вэ» гэж Айгуус хариулав.

	Тэндээс хоёул Маргад хот орох замд гарлаа. Анхандаа бяцхан нохой л чихмэл сүрлэн хүний дотор хулгана бий гэж санаад түүн лүү байн байн хуцаж байлаа.

	«Битгий энэ нохойноос айгаарай. Хаздаггүй юм» гэж Дорозыг өгүүлэхэд:

	«Тийм ээ би ер айхгүй. Тото, намайг хазаж чадах ч үгүй, яагаад гэвэл би сүрлэн хүн шүү дээ. Аль вэ, над сагсаа өгөөдөх, би хэзээ ч ядардаггүй гэдгийг та мэднэ шүү дээ. За яах вэ би танд нууцаа хэлчихье. Энэ дэлхийд миний айдаг юм ганцхан бий» гэж хэлэв.

	«Тэр чинь юу вэ? Таныг хийсэн хүн үү?» гэж асуухад

	«Үгүй, биш. Энэ бол гал юм» гэж Айгуус хариулав.

	 

	Дөрөвдүгээр бүлэг. ОЙ ДАХЬ БАЙШИН

	Тэд хамтран цааш явсаар төдий л удалгүй хүнд байдалд учрав. Туйпуун зам дээр маш том ан цав гарсан байлаа. Дороз түүнийг тойрон явсан бөгөөд Тото нь түүний дээгүүр харайн гарав. Харин Айгуус бодож санах тархигүйгээс тэр нүхэнд уналаа. Тэгэвч тэр ер өвдсөнгүй, Дорозыг өргөөд босгоход тэр инээж байв. 

	Тэндхийн газар нутаг төдий л сайхан бус. Бяцхан байшин, хааяа жимст мод харагдана. Нутгийн байдал ерөнхийдөө гандуу ажээ.

	Үдээс хойш тэд бяцхан горхины дэргэд ирж амран суув. Дороз сагсаа уудлан талх тос гарган авч, Айгууст өгөхөд

	«Би ер өлсдөггүй. Өвсөөр бүтсэн болохоороо амаа ангайлгаж чаддаггүй юм шүү! Миний ам зурмал ам шүү дээ. Та харж байгаа биз дээ» гэж тэр өгүүлэв.

	Дороз түүнийг ажиглан харваас үнэхээр тийм байлаа. Тэгээд охин, тос талхаа, Тототойгоо хувааж идлээ.

	«Та над өөрийнхөө тухай, төрсөн нутгийнхаа тухай ямар нэг сонин юм ярь л даа» гэж Дорозоос асуув. Хариуд нь Дороз Канзас нутгийнхаа тухай, тэнд болдог их салхины тухай, яаж тэр Оозын нутагт ирсэн зэргээ сонирхуулан ярив. Энэ бүгдийг Айгуус их л анхааралтай сонссоор байв. Тэгээд

	«Би ер ойлгохгүй байна. Та ийм сайхан оронд амьдрахыг бодохгүй, гай гачиг болдог Канзас нутаг руугаа яагаад буцах гээд байгаа юм бэ?» гэж Дорозоос асуув.

	«Та энэ явдлыг мэдэхгүй байна. Яагаад гэвэл танд ухаан байхгүй шүү дээ. Ер нь хэдий муу ч гэсэн төрсөн нутгаас сайхан юм хаа бай хав.» «Хүний нутгийн алтнаас өөрийн нутгийн шороо дээр» гэж үг байдаг. Харин одоо та над өөрийнхөө түүх намтраа ярьж өг л дөө гэж тэр, Айгуусаас асуулаа.

	«Миний туулсан амьдрал маш богино. Ердөө гурван өдрийн өмнө манай эзэн намайг хийсэн юм. Тэр миний толгойг хийхдээ хоёр чихтэй зурсан гэдэг. Тэгээд би юм бүгдийг сонсож чаддаг болсон. Тэгэхэд манай эзэнтэй хамт бас нэг хүн байсан юм. Тэгээд эзэн маань тэр хүнээс 

	˗ Энэ хоёр чих ямар болж вэ гэж асуусанд

	«Тийм ч аятайхан юм биш шиг санагдана» гэж өөр нэг эзэн хариулав. Гэтэл

	«Зүгээр, Ямар ч байсан чих болж» гэж манай эзэн хэлсэн юм нээрээ ч тийм байв. Хожим эзэн маань «Би одоо хоёр нүдийг нь зурна» гэж хэлж билээ Тэр миний баруун нүдийг хийж өгсөн юм. Түүнийхээ ачаар би ямар нэг юм, эргэн тойрон харж чаддаг болсон. Тэгэхдээ бүр маш их сонирхож хардаг юм.

	«Ямар аятайхан цэнхэр нҮд вэ?» гэж нэг хүн хажуугаас нь магтаад

	«Одоо зүүн талын нүдийг нь нөгөөгөөс нь жаахан том зуръя гэж би бодож байна» гэж эзэн маань хэлж би лээ. Тэгээд миний зүүн нүдийг зурахын хамт би юмыг маш сайн хардаг болсон. Дараа нь тэр, миний хамар, ам хоёрыг зурж өгсөн юм. Гэвч би ярьж чаддаггүй байсан. Яагаад гэвэл ам чухам яадгийг би мэдэхгүй байсан Дараа нь миний их бие гар, хөлийг хийж өгсөн юм.

	Үүний ачаар би ийм болсон юм л даа. Тэгээд ч сэтгэл дүүрэн баяр хөөртэй байлаа.

	«За залуу минь одоо чи хар хэрээг бүрэн айлган хөөж чадах болсон. Хэзээ ч айх ёсгүй. Одоо яг л хүн шиг харагдаж байна» гэж эзэн маань хэлсэн билээ. Дараа нь тэр, намайг тариалангийн талбайд аваачиж чиний буулгаж авсан тэр өндөр шон дээр тавьсан юм. Тэгээд эзэд маань яваад өгсөн. Би тэдэнтэй явахыг бодсон боловч модноосоо бууж чадаагүй. Би их азгүй амьтан байлаа. Ер нь энэ тэр юм бодож санаж огт амжаагүй л байна. Яагаад гэвэл миний амьдралын зам маш богино бөгөөд ямар нэгэн юмны учир зүйг мэдэх ч үгүй юм.

	Намайг тэнд байхад олон хэрээ, бусад шувуунууд тариалангийн талбайгаар ирдэг байсан боловч намайг үзээд зайлан нисчихдэг болсон.

	Тэд намайг тариачин гэж боддог байсан байхаа Тэгэхэд нь би их баярладаг болсон. Гэсэн ч хэрээнүүд олон дахин ирдэг байсан. Нэг хөгшин хэрээ над руу ирж их болгоомжлон харснаа мөрөн дээр минь сууж хэлсэн нь;

	Үүнээс битгий айцгаа. Энэ чинь айгуус л байна. Чихмэл өвсөн хүн шүү дээ гэсэн билээ. Дараа нь тэр, тарианаас идэж эхлэхэд бусад шувууд түүнийг дуурайж мөн тэр тарианаас идэж билээ. Ёстой л миний гол харлах шиг болсон. Яагаад гэвэл; шувууд, намайг жинхэнэ хүн биш гэдгийг мэдэж надаас айхаа боль чив Гэвч хөгшин хэрээ над хандаж:

	«Чи одоо тархитай болохыг бодооч! Яагаад гэвэл жинхэнэ хүнд чинь заавал тархи байх ёстой шүү дээ Тэгвэл л жинхэнэ хүн гэж тооцогдоно» гэж хэлээд алсад нисэн одлоо.

	Тэгээд би тархитай болъё гэж шийдсэн билээ. Хожим та ирж намайг өндөр шонгоос буулган авч тусалсан. Одоо би Оозод л очъё гэж бодох юм. Тэр, лав над жаахан тархи өгөх байх» гэж Айгуусны хэлэхэд Дороз;

	«Тэгэлгүй яах вэ. Танд өгөх байлгүй» гэж Дороз хэлэв.

	«Би тархитай болъё гэж их бодох юм. Тэнэг хэвээрээ байя гэж санахгүй байна» гэж Айгуус хэлэв.

	«Сайн байна. За явцгаая» гэж Дороз сагсаа авч Өвсөн хүндээ өгөөд хамтран аяныхаа замд гарав.

	Тэдний замд байшин барилга, тариа будаа харагдахаа больж тас харанхуй оронд ирлээ. Тэнд модод өндөр шигүү аж. Модны доор тун харанхуй ажээ. Гэвч тэд ер зогсолгүй аяллаа цааш үргэлжлүүлсээр байлаа.

	Сүрлэн Айгуус «Хэрэв замаар явбал, хаа нэг газар очих ёстой. Маргад хот замын үзүүрт л байгаа. Биднийг зам л удирдаж тэнд хүргэнэ» гэж Айгуус хэлэв.

	«Удалгүй тас харанхуй болов. Дороз юу ч харахаа байв. Зөвхөн Тото л харж чадна. Яагаад гэвэл нохой, харанхуйд юмыг сайн үздэг аж. Харин Айгуус харанхуйд бас сайн хардаг аж. Иймээс Дорозын гараас тэр хөтлөн замчилж эхлэв.

	«Хэрэв чи ямар нэгэн байшин барилга, орон байр харагдвал над хэлээрэй. Тэнд амарч хонохыг бодъё. Би их ядарч байна. Цаашаа явж чадашгүй нь» гэж Дороз хэлэв.

	Удалгүй Айгуус зогсож;«Жижигхэн байшин харагдаж байна. Бид тийшээ очих уу?»

	«Тэгэлгүй яах вэ. Би ядарч байна» гэж охин хариуллаа.

	Айгуус охиныг дагуулан модон дундуур явж нөгөө байшин руу очив. Түүний өрөөсөн булан дахь хуурай өвсөн дээр хэсэг зуур амран удалгүй унтав. Айгуус хэзээ ч ядрахыг мэддэггүй учир бас нэг буланд нь зогсон өглөө болохыг хүлээв.

	 

	Тавдугаар бүлэг. ТӨМӨР˗МОДЧИНТОЙ ДАЙРАЛДСАН НЬ

	 

	Дороз охиныг сэрэхэд нар хөөрч ойн сүүдэр арилан болжморын жиргэх аль хэдий эхэлжээ. Сүрлэн хүү нөгөө буландаа мөн л зогссон янзаараа Дорозыг хүлээнэ.

	«Бид одоо ингээд явна. Жаахан ус хэрэгтэй байна» гэж охин, өндийн түүнд хэлэхэд

	«Усаар та яах нь вэ?» гэж Айгуус гайхав.

	«Гар нүүрээ угаана, бас хатсан талхаа идэхдээ уухгүй юу?»

	«Танд, ер нь хүмүүст, олон хэрэгцээт зүйлс байх юм. Идэх, уух, унтах,. угаах гээд л...» «Энэ бол тархитай болоод л тэр бүгдийг хийж чадах юм. Харин чи бол тийм биш...»

	Тэд бяцхан байшиндаа жаахан амраад ойг чиглэн одлоо. Удалгүй тэд, хүйтэн тунгалаг устай бяцхан горхины дэргэд ирлээ. Охин, гар нүүрээ угааж уснаас жаахан уулаа.

	Өглөөнийхөө зуушны дараа Дороз шар туйпуун замаа чиглэн алхлав. Тэгтэл гэнэт ямар нэгэн гаслах дуу сонсогдов.

	«Энэ юу вэ» гэж Айгуусаасаа асуухад

	Мэдэхгүй, очоод үзэцгээе» гэж тэр хариулав. Дахин гаслах дуу гарсныг чагнавал баруун талаас сонсогдов. Дуун гарсан зүг рүү модон дундуур явж очлоо

	Гэнэт Дороз маш сонин хүний дүрс наранд гялбалзан харагдахыг ажив. Охин тэр рүү яаран гүйж очсоноо зог тусав.

	Тэр сонин хүний дүрсийг төмрөөр хийсэн аж. Хоёр гартаа сүх барин далайсан авч огт хөдлөхгүй зогсох юм. Яагаад гэвэл тэр хөдөлж чаддаггүй аж. Хөл, гар, толгой нь их биетэй нь нугасаар хэлхэгджээ. Дороз, Айгуус хоёр түүнийг маш их гайхан сонирхож бяцхан нохой нь төмөр хөлөөс нь хазлан цамнав. Гэвч нохойн шүд нь өвджээ.

	«Та дуугарсан уу?» гэж охин асуув.

	«Тийм ээ, би»

	«Танд би яаж тус хүргэх вэ» гэж охин түүнийг их л өрөвдөн өгүүлэв.

	Би чинь тосолгооны хүчээр л байдаг юм даа. Одоо энэ минь зэврээд их тааруухан байна. Хөдөлж чадахаа болиод байна. Та манайд ороод, тавиур дээрээс жаахан тос авчирч өгвөл сайн байна» гэж гуйлаа.

	Дороз дорхноо түүний бяцхан гэр лүү гүйн орж тавиур дээрээс тосыг нь авч, түүнд хүргэж өгөөд;

	«Таны эрэг хаана хаанаа байна вэ?» гэхэд

	«За, эхлээд хүзүүний минь эргийг тосол» гэв. Тэгээд охин, түүний хүзүүг тослон туслахад тэр аажмаар хөдөлж эхэллээ. Дараа нь тэр гарын нь эргийг тослов. Дороз, төмөр модчинд ингэж туслахад гар нь мөн л хөдөлгөөнтэй боллоо. Иймээс төмөр модчин гар дахь сүхээ газар тавилаа.

	«Эрхэм минь! Миний сүхийг газарт тавиулж тусалсанд чинь их баярлаж байна. Одоо хөлийн минь эргийг тосолж өгөөч. Тэгвэл би яг хуучин янздаа орох нь» гэж тэр хөөр хөгжөөн болов.

	Дороз хүссэнээр нь хөлийн нь эргийг тослоход дорхноо хөдөлгөөн орж мөн хэвийнхээ байдалтай болов. Төмөр хүн дахин дахин талархлаа илэрхийлэв.

	«Та намайг аварч амьдрууллаа. Энэ ойд яах гэж явна?» гэж тэр, охиноос асуулаа.

	«Бид Маргад хот руу явж байна. Тэнд бид, их эзэн Оозтой уулзах гэсэн юм. Урд шөнийг бид танай байшинд өнгөрүүлсэн юм» гэж Дороз хэлэв.

	«Яах гэж та Оозтой уулзах гэсэн юм» гэж тэр гайхлаа.

	«Би Канзас нутагтаа яаж буцаж очих тухай тэрнээс асуух гэсэн юм. Мань Айгуус жаахан тархи гуйх гэсэн юм» гэж охин хариуллаа.

	Төмөр хүн жаахан бодолхийлснээ;

	«Тэр Ооз чинь зүрх өгөх бол уу, та юү гэж бодож байна» гэв.

	«Яавч тэр өгнө гэдэгт би найдаж байна»

	«Хэрэв зөвшөөрвөл тантай би Маргад хот руу явах юм сан. Түүнээс чинь зүрх гуймаар байна».

	«За тэгвэл цуг явцгаая!» гэж хоёр нөхөр нь хэлэв. Тэгээд төмөр модчин, сүхээ мөрөн дээрээ тавиад, цөм нөгөөх шар туйпуун замаа чиглэн ой дундуур явлаа.

	«Ер нь бороо орж магадгүй бололтой. Тэгвэл бие зэвэрч базаахгүй юм болно» гэж өөрийнхөө савтай тосыг Дорозын сагсан дотор хийхийг гуйлаа.

	Удалгүй тэд цааш явсаар өтгөн шигүү ой модтой өөр нэгэн нутагт ирлээ. Аялагчид түүнийг нэвтрэн өнгөрч чадсангүй. Гэвч төмөр модчин, сүхээ зэхэж замд тохиолдсон модыг цавчлан тэдэнд зам гаргалаа.

	Гэтэл Айгуус, гэнэт нүхэнд унаж, түүнээс нь гарахын гул мөн л тэр чадах ядахаараа тусаллаа.

	«Яагаад энэ нүхийг тойрон гарч болсонгүй вэ?» гэж Төмөр модчины асуухад:

	«Над тархи байх биш. Би яаж мэдэх вэ. Миний толгойг чинь өвсөөр хийсэн юм. Тэгээд ч илбэ т Оозод очихоор явааг мэдэж байгаа биз дээ. Тэр, намайг лав тархитай болгоно байх» гэж Айгуус баясангуй өгүүлэв.

	«Аа тийм ээ, би мэдэж байна. Энэ дэлхийд тархи хамгийн хэрэгтэй зүйл ч биш шүү»

	«Танд тархи бий биз дээ?»

	Үгүй одоо миний толгойд юу ч байхгүй. Харин урьд өмнө над тархи ч байсан. Тэгэхдээ зүрх нь бүр илүү хэрэгтэй гэдгийг би мэдэж байна»

	«Яагаад тэр билээ?»

	«За би түүхээ ярья чи сонс! Би бүх насаараа модчин хийж хүнд хэцүү амьдардаг байв. Тэгээд би нэг хүүхэнтэй учирч сайн болсон юм. Тэр хүүхэн ч бас над сайн байлаа. Тэгээд бид амьдрахаар ярилцаж билээ. Хүүхэн маань нагац эгчтэйгээ суудаг бөгөөд тэр нь их догшин хэрцгий муу санаатай сүрхий ид шидтэй хүн байж билээ. Тэгээд нагац нь зүүн зүгийн хорлонт шидтэнд очиж туслахыг гуйхад тэр сайрхан зөвшөөрсөн гэдэг.

	Ингээд нэг өдөр би ойд ажил хийж байтал гэнэт сүх маань гараас сугарч зүүн хөлийг минь тас цавччихав. Би тунин гашуудаж гүн бодолд унав. Ер нь мэдээжийн хэрэг өрөөсөн хөлгүй яаж ажил хийх билээ дээ. Арга буюу нэг төмрийн дарханд очив. Харин тэр над шинэ хөл хийж өглөө. Тэглээ ч гэсэн зүүн зүгийн хорлонт шидтэн санаагаа үргэлжлүүлсээр байв. Тэр цагаас хойш даан их удсангүй, аанай л ажлаа хийж байтал сүх маань дахин гараас мултарч баруун хөлийг минь тас цохичхов. Дахин би нөгөөх дархандаа очиж төмөр хөл хийлгэлээ. Надаас зовлон ер салсангүй, сүх маань хоёр гарыг минь бас удаа дараа тасалчхав. Дархан маань бас л над шинэ хоёр гар хийж өгсөн. Удалгүй бас сүх маань миний толгойг тайрчхав. Тэгэхэд нь би ингээд дуусжээ гэж бодсон. Гэвч дархан, намайг ой дотроос олж төмөр толгойтой болгожээ. Дараа нь бас нөгөөх сүх биеийг минь хоёр хэсэг болгож гэнэ. Хөөрхий дархан мөн л намайг ой модноос олж гар, хөл, толгой, их биеийг минь хэлхэн тордож намайг хүн болгосон юм гэдэг шүү! Бурхан минь! Одоо над чинь зүрх байдаггүй юм л даа. Тэгээд би хүнийг хайрлахыг мэдэхээ байж нөгөөх сайхан хүүхнээсээ хагацсан юм даа. Тэр цагаас хойш түүнтэй амьдрахыг дурсахаа ч байсан. Хөөрхий тэр маань намайг хүлээсээр л байгаа даа.

	Гэсэндээ ч яах вэ, миний төмөр биетэй болсон маань бас ч зүгээр шүү, сүх маань намайг өвтгөж зовоож чадахгүй болсон. Харин энэ дэлхийд би ганцхан юмнаас л их айх юм.

	Энэ маань бороо юм. Хэрэв бороонд норвол бие минь холбоо эргүүд зэврээд, харин ч нэг муугаа үзэх нь тэр. Тэгээд би үргэлж тос авч явдаг бөгөөд өглөө бүр түрхэж биеэ тордож байдаг болсон юм. Нэг өглөө тослохоо мартаад ой дотор ажил хийж байтал гай болж бороо ороод биеийг минь эргүүд зэвэрч гар хуруу маань хаашаа ч хөдлөхгүй болчхов. Тэгээд таны ирэх хүртэл модон дотор зогсож байсан минь тэр дээ. Харин та намайг аварлаа. Гэвч би ойд олон цаг элдвийн юм бодлоо.

	Энэ дэлхийд зүрх маш хэрэгтэй юм байна. Би зүрхтэй байхдаа баясаж чаддаг байсан сан. Одоо би тэр их шидтэн Ооз гэгчээс чинь зүрх л гуймаар байна. Хэрэв зүрхтэй болбол тэр сайхан хүүхэн рүүгээ очих хүсэлтэй байна» гэж Төмөр модчин тэдэнд зовлон жаргалаа тоочлоо.

	Дороз охин, Айгуус хоёр, ингэж өөрийнхөө түүхийг ярьсанд их талархан, зовж зүдэрч байсанд нь гүнээ харамсан гашуудлаа.

	«Тэгвэл, адилхан юм байна. Би ч бас Оозоос тархи гуйх гэж явна. Тархигүй тэнэг амьтан сэтгэл зүрхээр яахаа ч мэдэхгүй шүү» гэж Айгуус хэлэв.

	«Би ч зүрх гуйна. Хэрэв танд зүрх биш тархи байхгүй бол баясаж болно шүү дээ» гэж Төмөр модчин өгүүлэн цааш явлаа.

	 

	Зургаадугаар бүлэг. АЙМХАЙ АРСЛАН

	 

	Дороз хань нөхдөө дагуулан гүн ойг нэвтрэн аялж явтал харанхуй болов. Шар туйпуун зам үргэлжилсээр боловч Цаашлах тусам хатсан навч, хөвд, мөчир зам бүрхэн хөглөрнө.

	Энэ орчинд болжмор жиргэн зэрлэг амьдын хүрхрэх бөглүү дуу байн байн сонсогдлоо. Дороз зэрлэг амьтдаас их айдаг тул зүрх нь түг түг цохилно. Бяцхан Тото˗нохой нь хуцах ч үгүй эзнийхээ ойролцоо сүүлээ хавчин шогшино.

	Гэнэт аймшигт хүрхрэх дуун гарч ойн зүгээс ямар нэгэн амьтан айсуй. Удсан ч үгүй нэгэн том арслан зам дээр үсрэн гарч палигар том савраараа Айгуусыг алгадахад хөөрхий тэр замын нөгөө талд шидэгдлээ. Дараа нь тэр Төмөр модчин г мөн замын тэртээ унатал алгадав.

	Гэвч түүний төмөр бие рүү чанга алгадсанаас арслангийн савар нь баахан өвджээ.

	Бяцхан нохой нь арслангийн өөдөөс чадлаараа хуцаж тойрон гүйхэд тэр, том амаа ангайлган түүнийг залгихыг завдахад охин, арслан руу хурдаараа гүйн очиж байдаг хүчээрээ хоншоор руу нь цохиж:

	«Чи Тотог минь битгий хазчих, чи өөрөөсөө ичихгүй байна уу! Ийм том амьтан байж, тийм жижиг, буурай амьтныг хазах нь уу?» гэж бархирлаа.

	«Би түүнийг хазаагүй» гэж савраараа хамраа илж арслан хэллээ.

	«Та хазах гэсэн шүү дээ. Та их аймхай юмаа даа, энийгээ мэддэг үү?» гэж охины асуухад:

	«Тийм ээ, би мэддэг юм, гэсэн ч яах учраа олохгүй юм. Яавал дээр вэ?» гэж гунигтайяа толгойгоо сэгсрэн Арслан өгүүлэв.

	«Мэдэхгүй л дээ. Харин та хөөрхөн чихмэл сүрлэн Айгуусыг минь үсэртэл алгадсаныг чинь л мэдэж байна»

	«Энэ чинь чихмэл өвсөн хүн гэж үү?» гэж арслан гайхширав. Дороз Айгуусыг өргөн босгох зуураа;

	«Тийм ээ, энэ чинь чихмэл юм. Тийм болохоор өвдөнө гэж байхгүй» гэв.

	«Яагаад нөгөө нэг нь ийм гэрэлтэй байгаа юм бэ? Бас чихмэл юм биш байгаа даа» гэж Арслан асуусанд

	«Үгүй, энэ чинь төмөр хүн» гээд төмөр хүнээ дэмжиж босголоо.

	«Тийм байх аа, түүнийг алгадахад савар минь өвдсөн юм. Энэ жижигхэн хар амьтан чинь бас чихмэл амьтан уу?, эсхүл бас төмөр биетэй юм уу?» гэж Арслан асуухад

	«Үгүй, энэ чинь миний Тото гэдэг нохой. Надтай хамт Канзасаас ирсэн юм. Яагаад та ингэж айгаад байдаг юм бэ?» гэж аварга том Арсланг харж гайхан өгүүлэв.

	«Би яагаад айдгаа мэдэхгүй юм. Ойн бүх амьтнаас би хамгийн эрэлхэг нь баймаар. Яагаад гэвэл Арслан бүх араатны хаан гэдэг. Ээ халаг минь миний хүрхрэх хэчнээн аймаар гэж санана. Намайг хүрхрэхэд бүх араатан˗чоно, баавгай, заан хүртэл зугтаж зайлдаг. Тэгэхдээ миний аймхайг тэд ер мэддэггүй юм шиг байна лээ» гэж Арслан хэлэхэд

	«Араатны хаан чинь аймхай байх ёсгүй дээ» гэж Айгуус хариулав.

	«Би энийг мэдэж байна. Над их зовлонтой байна. Аюул тулгармагц л зүрх минь дэлсэх юм» гэж хэлэв.

	«Та тийм муу зүрхтэй юм уу?» гэж Төмөр модчины асуухад тэр

	«Би мэдэхгүй» гэж хариуллаа.

	Гэсэн ч огт зүрхгүйд орвол ортой нь дээр гэж Төмөр модчинд хэлэхэд

	«Танд тархи бий юу?» гэж Айгуус асуув. Арслан мөн л;

	«Би мэдэхгүй, хэзээ ч би хараагүй» гэв.

	«Би ч илбэт Оозоос л тархи гуйх гэж явна. Миний толгойд чинь сүрэл чихчихсэн юм» гэж Айгуус ярихад

	«Би ч бас түүнээс чинь зүрх гуйх гэсэн юм» гэж төмөр хүн хэлэв. Дороз бас:

	«Канзас нутагтаа яаж буцах зам заалгах гэсэн юм? гэлээ.

	«Та юу гэж бодож байна. Ооз намайг зоригтой болгож чадах болов уу?»гэж Арслан Төмөр модчиноос асуухад

	«Тэгэлгүй яах вэ. Тэр чадна. Амархан зүйл. Над ч гэсэн зүрх өгч чадна» гэж хариуллаа, 

	«Ооз намайг Канзасад минь лав явуулна даа» гэж Дороз охин өгүүлэв.

	«Би Оозоос, намайг зоригтой болгож өгөөч гэж гуйна. Та нартай хамт явъя» гэж Арслан хэлэхэд

	«За явцгаая» гэж охин бослоо.

	Аялагчид, Маргад хотын зүг дахин зорилоо.

	Замдаа Төмөр модчин санаандгүй бяцхан шоргоолж гишгэж аллаа. Үүндээ тэр маш их харамсан уйллаа. Нүдний нь нулимс нүүр рүү нь бөнжгөнөн урсаж амны нь эргийг норгов. Дороз Төмөр модчиноос олон дахин юм асуусан боловч тэр ор дуугарсангүй. Яагаад гэвэл түүний амны төмөр эрэг зэвэрч ам нь нээгдэхээ больжээ. Дороз энэ талаар ер нь юу ч санасангүй. Гэтэл Айгуус санаа авч охины сагснаас яаран тосыг авч Төмөр модчины амыг тосолмогц тэр удалгүй нөхөдтэйгөө ярьж эхэллээ.

	«Би хөөрхий шоргоолжийг албал заавал уйлж ам минь зэврэн ярьж чадахаа больдог юм. Иймээс замаа сайн харах ёстой юм» гэж тун их болгоомжлон явлаа.

	«Над зүрх байхгүй болохоор сэрэмжлэх л хэрэгтэй. Ер нь хэн ч гэсэн зүрхгүй бол бусдыг зовоох гомдоох амархан байдаг» гэж тэр хэллээ.

	 

	 

	Долоодугаар бүлэг. АЙМШИГТ АМЬТАН

	 

	Аялагчид, харанхуй болохын үес ой дунд нэгэн том модны ёроолд очиж унтахаар шийдлээ. Төмөр хүн сүхээ авч хэдэн мөчир хугалж, мод тайран авчрахад Дороз угтан авч сайхан гал түлэв. Охин, Тототойгоо талхны хэлтэрхий идэж суулаа. Нэг мэдсэн өглөөнийхөө зуушинд хэрэглэх талхыг барчихсан байв.

	«Би ойгоор жаахан яваад ирье. Хэдэн амьтан алж та нарт авчиръя! Тэгээд та нар сайхан зууш хийцгээ» гэж аймхай Арслан өгүүлэв.

	«Яаж болох вэ? Арслан гуай. Хөөрхий амьтад хөнөөгдчихвөл би заавал уйлж ам минь дахин зэврэн аюулд учрах болно» гэж төмөр хүн хэлэв.

	Гэвч Арслан үл анзааран, ой руу явж бага сага зууш зооглосон нь чухам юу байсныг нөхөд нь ер мэдсэнгүй. Айгуус жаахан жимс олж түүнээ Дорозод өгөөд охиныг хуурай навчаар хучсанд тэр удалгүй нойрслоо.

	Өглөө болов. Горхины уснаас гар нүүрээ угааж жимснээсээ идээд тэд Маргад хотын зүг дахин аяллаа.

	Гэнэт, замыг нь хөндлөн гарсан их анд тулж зогсов.

	Тэр маш урт байсан тул хоёр үзүүрийг нь тэд харж чадсангүй. Хажууд нь ирж харваас маш гүн бөгөөд ёроолд нь шовгор том чулуунууд үзэгдэв.

	«За бид яая даа? цөмөөрөө яаж цаана нь хүрэх вэ?» гэж охин хэлэв.

	«Бүү мэдээ» гэж Төмөр модчин Арслан хоёр зэрэг дуугарахад:

	«Энэ ан дээгүүр манай Арслан л харайж магадгүй» гэж Айгуус өгүүлэхэд:

	«Яах вэ би харайж чадах байхаа. Харин хэн түрүүлж явах вэ? Би харайхыг л бодъё» гэж Арслан тэр хадан ангийн нөгөө тал руу ширтэн харж өгүүллээ.

	«Би түрүүлье! Яагаад гэвэл би чинь чихмэл сүрлэн хүн шүү дээ. Ёроолд нь унасан ч өвдөж хэмхрэх юм биш гэв.

	«Би ч ганцхан тэр том хаднаас нь л айж байна. Хэрэв ёроолд нь уначихвал яах вэ. Ер нь цөмөөрөө л хичээе Алив миний нуруун дээр сууцгаа! гэж Арслан зориг гаргав.

	Эхлээд Айгуус нуруун дээр нь сууж Арслан агаарт дүүлэн эгшин зуур нөгөө захад нь хүрэв.

	Айгуус Арслангийн нуруунаас буув.

	Түүнийг хүргэснийхээ дараа Арслан буцан харайж ирэв.

	Дороз, Тото хоёрын ээлж болов. Охин, нохойгоо гартаа барьж Арслангийн нуруун дээр суухад тэр урьдын адил харайхад тэр хоёр бас л бууж хоцорлоо. Тэгээд Төмөр модчин г авав. Дараа нь тэд цөм сууцгаав. Яагаад гэвэл Арслан ядарсан тул амрахыг хүслээ. Эндээс Маргад хотын зүг аяллаа үргэлжлүүллээ.

	Ойд балар тул бараг юу ч үл үзэгдэнэ. Тэнд явахын аргагүй өтгөн шигүү балар харанхуй аж. Хадан ан болон ойн нөгөө зах нь бас харагдахгүй хэвээр

	«Бид дахин нарт ертөнц хардаг бол уу?» гэж Төмөр модчин нөхдөөсөө асуув.

	Гэнэт архирах чанга дуун хажууханд нь сонсогдлоо.

	«Та минь ээ! Энд аюултай амьтад байдаг юм. Баавгай биетэй Бар толгойтой амьтан байдаг юм. Би яг л Тотог алж байгаа юм шиг тэд намайг ална. Би ч үхтлээ айж байна» гэж Арслангийн хоолой нь чичрэхэд

	«Би таныг ойлгож байна!» гэж охин, Арсланд хэлэв. Аялагчид, зам хөндөлссөн бас нэг хадан ан үзлээ. Энэ түрүүчийнхээсээ бүр ч аймшигтай, Арслан харайхын аргагүй өргөн байлаа.

	Тэд яах учраа олсонгүй, сандран байв.

	«Энэ хадан ангийн ойролцоо том мод байна. Төмөр модчин чи, одоо түүнийг цавчиж тэр ан дээгүүр унага. Бид тэр дээгүүр чинь амархан явах болно» гэж Айгуус санал гаргав.

	«Ямар сайхан санал бэ! Та тархигүй гэж үнэн үү?» гэж Арслан сонирхов.

	Тэр даруй төмөр модчин тэр том мод цавчин ан дээгүүр унагалаа. Тэд арайхийж анг гатлахаар явж байтал дахин архирах дуун гарлаа. Бараг ухаан алдах шахаж хартал хоёр том амьтан тэдний хойноос ирж явлаа. Тэд барс толгойтой, баавгай биетэй аж.

	«Миний хэлсэн нөгөө амьтад чинь энэ шүү» гэж Арслан хэлэхэд өөрийн нь зүрх түг түг дэлсэж байв. Түргэлцгээе, түргэлцгээе гэж Айгуус сандарна. Эхлээд Дороз Тотогоо тэврэн гарав. Тэгээд Төмөр модчин, дараа нь Айгуус гарав. Аймшигт амьтдаас Арслан хэдий их айж байвч тэдэн рүү эргэж хүрхрэв хоёр аймшигт амьтан Арсланг харж маш их гайхахын хамт нөгөөх харанхуй ан дамнасан мод дээгүүр явсаар байв.

	«За өнгөрлөө. Тэд одоо биднийг алах нь, цөм миний ард зогсоцгоо! Толгой мөрөн дээр байгаа дээрээ тэдэнтэй хүчээ үзэлцэх цаг боллоо» гэж Арслан уурсав.

	«Ээ! Жаахан азна» гэснээ;

	Чи өөрийнхөө талын гүүрийг цавчаарай» гэж Төмөр модчиндоо Айгуус үг заав. Тэр, дорхноо цавчиж эхлэв. Хоёр гайхал явсаар л байв. Гэнэт гүүр унав. Тэр хоёр бас ойчлоо. Харанхуй ангийн ёроол дахь хурц товгор хадан дээр унаж тэд үхжээ.

	«Аа яамай. Бидний ус уух хувь дуусаагүй ажээ. Зүрх минь цохилсоор л байна» гэж Арслан чичирхийлэхэд:

	«Ээ! Над бүр зүрх байхгүй шүү дээ» гэж Төмөр модчин шүүрс алдлаа.

	Эндээс тэд, их яаран явцгаав. Ой ч бага зэрэг сийрэгжив. Үд хэвийхийн хир нэгэн түргэн урсгалт өргөн гол дээр ирлээ. Энэ голын нөгөө талд тэдний замнан яваа шар туйпуун зам байгаа харагдав. Горхины нөгөө захад маш үзэмжит нутаг харагдлаа. Өвс ургамал, цэцэг ногоо халиуран алим жимсний үзэмжит сайхныг яана.

	"Тэр сайхан газар яаж очицгоочхов?» гэж Дорозын асуухад.

	«Юу байхав. Сүхчээн! Чи сал хийгээдэх, Тийшээ одоохон очицгооё гэж Айгуус зөвлөв.

	Дархан маань салын мод цавчин эвлүүлсэн боловч шөнө болохын өмнө дуусгаж чадсангүй. Хожим аянчид гоёмсог сайхан цэцэрлэгийн дотор өглөө болтол унтан амарлаа.

	 

	Наймдугаар бүлэг. ХОРТ НАМУУГИЙН ТАЛД

	Аялагчид өглөө эрт сэржээ. Дороз голын захын модноос амтат жимс түүж идлээ.

	Дархан маань ч салаа хийж дуусаад аялалдаа бэлхэн болов Салын голд нь Дороз, нохойтойгоо хамт, түүний баруун талд Төмөр модчин, Айгуус хоёр, зүүн талд нь Арслан суулаа. Төмөр модчин, Айгуус хоёр гартаа урт мод барьж салаа залж гарав.

	Эхлээд тэд саадгүй хөвлөө. Гэтэл голын дунд ормогц хатгуур голын ёроолд хүрэхээ больж сал доош туугдаж эхлэв.

	«Энэ тун муу хэрэг. Яагаад гэвэл бид шар туйпуун замаа алдана» гэж Төмөр модчин харамсав.

	«Би тэгвэл тархитай болж чадахгүй нь» гэж Айгуус гашуудав.

	«Би зоригтой болж чадахгүй нь» гэж аймхай Арслан гашуудав.

	«Би зүрхтэй болж чадахгүй нь» гэж Төмөр модчин гашуудав.

	«Би Канзас нутагтаа буцаж чадахгүй нь» гэж Дороз гашуудав.

	«Бид салаа зогсоохыг хичээх хэрэгтэй шүү» гэж Айгуус хэлээд залуурын урт модоо хатгасан нь усны ёроолын элсэнд зоогдов. Сал усны урсгалд бүр хол шидэгдээд хөөрхий муу өвсөн хүү, усны голд зоогдсон залуурынхаа модыг барьсаар хөвөн үлдэв.«Хайрт та нар минь баяртай» гэж түүний хашхирахыг сонсоод холдож буй нөхөд нь харамсан гашуудахад Төмөр модчин уйллаа. Дороз сандран түүний амыг тослов.

	«Тарианы талбайд байхдаа ядаж хэрээ үргээж чаддаг сан. Айгуус би энэ голын дунд юу хийх билээ? Тархитай болж ер чадашгүй нь ээ?» гэж хөөрхий тэр гүнээ гашуудан бодно.

	Нөгөөдүүлийн сал доош туугдан улам улам холдсоор байлаа.

	«Би салаа чирээд сэлье. Та нар миний сүүлнээс сайн барьцгаа» гэж арслан арга сүвэгчлэв.

	Тэр ус самран үүсчихэд Төмөр модчин сүүлнээс нь чиргүүлдэж дэм авав. Арслан арай чуу гэж голын нөгөө зах руу сэлэн, Дороз залуураа авч дэмжив. Голын эрэг дээр гараад тэд их ядарснаа сая мэдэв. Усны урсгал, шар туйпуун замаас хэчнээн хол аваачсаныг тэд ухаарлаа.

	«Бидэнд одоо ямар арга байна?» гэж дархны асуухад

	«Дахин л замаа эрье» гэж охин хариуллаа.

	«Голынхоо энэ эргийг дагаад л яваад байя» гэж Арслан нэмэв.

	Охин сагсаа үүргэвчилж цөм шар туйпуун замдаа орохоор хөдөллөө.

	Газар орны байдал үзэмжтэй сайхан болов. Хааяагүй, өвч ургамал цэцэг навч дэлгэрч жимс цэцэрлэг харагдана. Нар хурцаар ээж тааламжтай байв. Ганцхан тэдний дотор хөөрхий Айгуус байсангүй учир тэд гашуудан харамсацгаана.

	Зам шулуусаж саадгүй явна. Дороз хааяа гоё сайхан цэцэг түүнэ.

	Гэнэт төмөр хүн «Энийг хараач» гэж хашхирав.

	Цөм голын зүг хартал хөөрхий Айгуус нь усны голд нөгөөх зоолттой модноосоо зуурсаар хөвж байгаа харагдлаа. 

	«Яаж цөмөөрөө түүнийг аврах вэ?» гэж охиныг сандрахад Арслан, Төмөр модчин хоёр

	«Ер мэдэхгүй» гэж зэрэг шахам хэлэв.

	Тэд голын эрэг дээр яах ч учраа олж ядан хэсэг сууж Айгуусаа харуулдлаа, Тэгтэл нэгэн Өрөвтас нисэж яваа харагдлаа. Тэр ойртон ирж тэднээс

	«Та нарыг хэн гэдэг вэ? Хаашаа зорьж явна?» гэлээ. «Намайг Дороз гэдэг. Эд нар миний нөхөд˗Төмөр модчин, Арслан хоёр байна. Бид Маргад хот орохоор явна гэж охин хариулав.

	«Тэгвэл та нар замаасаа төөрчхөж» гэж гайхан хэлэхэд

	«Тийм ээ. Бид төөрчхөөд байна. Бас Айгуусаа алдчихлаа. Түүний минь амийг аварч өгөөч!» гэж охин гуйв.

	«Одоо тэр чинь хаа байна?»

	«Энэ голын дунд хир байгаа»

	Айгуус гэдэг чинь хүнд юм уу?

	«Тийм хүнд биш, сүрлээр чихэж хийсэн юм»

	«За би туслахыг бодъё» гээд тэр зүг нислээ. Удалгүй гэр, нөгөөх модон дээрээс Айгуусыг нь авчирч өгөв.

	Айгуусаа харж цөм баярлав. Айгуус ч бас баярлаж нөхдөө үнсэхэд, Арслан, Тото хоёр нь ч бас баясан дууллаа.

	Аянчид Өрөвтаст гүнээ талархаж замдаа орлоо. Голын эрэг дагаж цааш явсаар хурц улаан, цагаан, шар өнгийн сайхан цэцэг алаглан найгасан үзэсгэлэнт газар ирлээ.

	«Энэ ямар цэцэг вэ?» гэхэд Төмөр модчин

	«Яагаа вэ, намуу цэцэг л байна»

	«Яасан сайхан юм бэ» гэж охиныг хэлэхэд

	«Ямар ч юм бэ? би тархигүй болохоороо мэдэхгүй юм бүү мэд.

	Та юунд нь хорхойтоод байгаа юм бэ? гэж Айгуус инээн хэлэв.

	Тэндээс хөдөлж удалгүй тэд цэцгийн хүрээлэн харцгаав. Тэр цэцэг гоё сайхан үнэртэй, хэн нэгэн хүн үүгээр амьсгалбал, дорхноо унтдаг бөгөөд үхдэг ч явдал буй ажээ. Гэвч Дороз үүнийг ер мэдсэнгүй. Тэр унтахыг завдав.

	«Нэг л хэвтмээр болоод байна. Жаахан унтаадахъя» гэж Дорозыг хэлэхэд

	«Хэрэггүй. Таны амь үрэгдэж ч юу магад. Энэ цэцгийг үнэхээр хүн хорддог» гэж би сонссон гэж Төмөр модчин хэлэв.

	Дороз цааш удаан явж чадсангүй нүд нь аяндаа анилдаж таг унтлаа.

	«Бид одоо яана даа!» гэж Төмөр модчины харамсахад

	«Яасан ч Дорозоо орхихгүй. Тэр үхэж ч болно. Энэ цэцгийн үнэр биднийг үхүүлж магад. Би ч гэсэн унтмаар болоод болдоггүй. Нохой маань аль эрт унтаад өглөө.

	Юутай ч охиноо орхиж болохгүй шүү» гэж Арслан сануулав.

	Харин Төмөр модчин Айгуус хоёр маань л үүнээс огт ч айсангүй бүр унтсан ч үгүй.

	Та түргэн гүйгээрэй. Энэ талбайгаас зайлъя! Таныг унтчихвал яадаг ч аргагүй. Охиноо бол ч өргөөд явчихна, таныг хэн ч даахгүй шүү гэж Айгуус Арсланд хэлэв.

	Энэ үгийг сонсомз Арслан гэнэт огло үсрэн хурдалж тэр чигээрээ талбай дундуур бараа туруугүй алга боллоо.

	Төмөр модчин Айгуус хоёр, Дорозыг нохойтой нь авч цэцэгт талбай дундуур явлаа.

	Цөм эцэж цуцталаа явсан авч ер цэцэгт хөндийн нөгөө захыг олж харсангүй. Гэтэл нөгөө Арслан намуу цэцгийн дунд бөх гэгч унтаж байхтай таарлаа.

	Бид Арсландаа тусалж чадахгүй нь, одоо яая даа. Энэ чинь бидэнд даагдахгүй. Ийм болохоор бид өргөөд явж дийлэхгүй. Энэ маань энэ гоёмсог цэцгийн дэргэд Энэ аюултай талд эцэс болдог байжээ гэж Төмөр модчин гуниглан өгүүлэв.

	Арайхийж цэцэгт талбайг туулцгаав. Тэгээд Дорозоо өвсөн дээр тавьж хүлээв.

	 

	 

	Есдүгээр бүлэг. ОГОТНЫН ХААН

	 

	«Бид шар туйпуун замаасаа төдий л холгүй байна» гэж Айгуус, Төмөр модчиндоо сонирхуулав.

	Төмөр модчин түүнд хариу үг хэлэх гэтэл нүсэр чанга чимээ сонсогдов. Тэд сандран хартал нэг муухай шар амьтан, цэцэгт талд давхиж явав. Ажваас зэрлэг шар муур бололтой. Тэр туйлын хор хөнөөлтэй ажээ. Сортой чихтэй, хурц улаан нүдтэй, амаа ангайн шүд нь ярзайж харагдана. Тэр муу нэг бяцхан саарал оготныг хөөж явав. Төмөр модчин оготныг ихэд өрөвдөн сүхээ авч муурын толгойг тас цавчлаа.

	Оготно зог тусаад түүн рүү харснаа хажууд нь гүйн ирж

	— Ай! Та яасан ачтай хүн бэ? Тун их баярлалаа. Та миний амийг аварлаа» гэхэд

	«За энэ талаар ярихгүй байхыг гуйя. Би зүрхгүй хүн юм. Тэгсэн ч дандаа л хэнд боловч, хээрийн оготнод боловч ямар нэгэн тус хүргэхийг бодож байдаг юм» гэхэд тэр бяцхан амьтан

	«Та намайг ерийн оготно гэж санана уу? Би чинь бүх оготнын хаан байгаа юм» гэж хэлэв.

	«Өө! Тийм үү!» гэж Төмөр модчин мэхийн ёслов.

	Энэ үед олон оготно, хаан руугаа гүйлдэн ирж, 

	«Ээ! Эзэн минь Таныг бид аюулт зэрлэг муурт хороогдсон гэж наманчилж суулаа. Хэн ингэж таныг аврав?» гэхэд нь

	«Энэ Төмөр модчин тэр аюулт муурын толгойг цавчиж намайг аварсан юм» гэж Хаан оготно мэдэгдэхэд «Танд тун их баярлалаа» гэж бүх оготно хашхиралдав. Энэ үед Тото сэрж оготнууд руу боргож эхлэхэд тэд нэгэн зэрэг алга боллоо.

	 

	Төмөр модчин, Тотог гартаа барьж оготнууд руу хандан.

	«Наашаа гараад ирцгээ! Гараад ирцгээ! Манай нохой зуудаггүй юм» гэхэд бүх оготно гарч ирэв.

	Тэдний хаан: «Бид яаж тус хүргэх вэ? Намайг та аварсан» гэв.

	«Над юу ч хэрэггүй» гэж Төмөр модчин хэлэв. Гэтэл Айгуус хэлэв. «Харин та миний нөхдөд л туслахыг бод. Цэцэгт талд хөөрхий Арслан минь унтчихаад сэрдэггүй»

	«Юу! юу! Арслан. гэв үү? Тэр, яавч биднийг бүгдийг ална байх даа»гэж хаан оготно бачимдлаа.

	«Үгүй, үгүй, их Аймхай Арслан байгаа юм»

	«Нээрэн гэж үү?»

	«Тэгэлгүй яах вэ. Аяндаа мэднэ та нар. Тэр хэзээ ч манай нөхдийг гомдоож үзээгүй юм»

	«Аа тийм үү? Гэвч бид яаж түүнд тус болох вэ?»

	«Эвд олон оготно байдаг юм уу?»

	«Олон мянгаар л ярина» гэж Хаан оготно хариуллаа.

	«Тэгвэл одоо цөмийг дуудаж нэжгээд урт урт тасам олж ирэхийг тушаана уу» Хаан оготно, нөгөө оготно руу эргэж харснаа бүх оготноо дуудахыг тушаав. Оготнууд ийш тийшээ гүйлдэв.

	Айгуус Төмөр модчинд, За одоо мод цавчиж Арсланд зориулж тэрэг хий! гэв. Яах ийхийн зуур тэд тэрэг бэлхэн болголоо.

	Төдхөн янз бүрийн оготнууд баруун, зүүн талаас гүйлдэн ирж, хаандаа бараалхав.

	Энэ үед Дороз сэрж тэр олон оготныг ихэд гайхав.

	Айгуус энэ тухай бүгдийг сонирхуулан ярихад хаан оготно Дороз хоёр бие биедээ мэхийн ёслов.

	Айгуус, Төмөр модчин хоёр тэргэндээ тэр оготнуудыг хөллөж туусанд тэд амархан явуулав.

	Тэр хоёр, тэргэн дээрээ гарч Арслангийн байгаа газрыг зорилоо.

	Арслан маш их хүнд байсан боловч тэд эвээ нэгтгэн түүнийг тэргэн дээр гарган чирлээ.

	Дороз, оготнуудад дахин дахин талархав.

	«Та манай нөхдийг аварлаа» гэж Дороз, хаан оготнод хэлэхэд 

	«Их баярлалаа. Хэрэв хүсвэл дахин хэлээрэй. Бид дуудсан цагт чинь л туслахад бэлхэн байна» гэж тэр хариулав.

	Тэгээд оготнууд, «За баяртай» гэж Дорозод хэлээд гүйн одлоо. Дороз нөхөдтэйгөө унтсан Арслангийн сэрэхийг хүлээнэ. Энэ үед Айгуус охины өдрийн хоолонд зориулж жаахан жимс авчирч өглөө.

	 

	Аравдугаар бүлэг. МАНААЧИЙН ДЭРГЭД

	Арслан, даан их удалгүй нойрноос сэрж ойр орчноо харлаа. Тэр нөхдөө үзсэндээ ихэд баярлаж

	«Би бүгдээс хүчтэй гэж санасан. Гэвч тэр цэцэг надаас илүү хүчтэй юм аа. Яаж амийг минь аврав!» гэж тэр гайхав.

	«Дараа нь тэр, оготно тухай сонсож бас гайхширан тэр бяцхан амьтад ийм том, айхтар арслангийн амийг аврах гэж дээ! Одоо бид юү хийе дээ гэж бодлогошров.

	«Дахиад л бид шар туйпуун замдаа орохоор явах ёстой. Юутай ч Маргад хотын зүг хөдөлье» гэж охин санал гаргав.

	Тэд голын эрэг даган баахан явсаар ашгүй шар туйпуун замаа олж харав.

	Зам улам ч тодорхой болсон байв. Замын ойролцоо нутаг орон хүртэл их гоёмсог сайхан аж. Хаа л бол тариалангийн талбай, ургамал ногоо найгана. Тэд удалгүй нэгэн бяцхан байшингууд үзлээ. Байшинг ногооноор будсан ажээ. Байшингаас хааяа хүмүүс гарч орж аялагчдыг шагшин сонирхоцгооно. Тэд цөм ногоон хувцастай хурц шовгор бүрх өмсжээ. Тэдний хэн нь ч Дорозтой ярихыг хүссэнгүй. Яагаад гэвэл тэд асар том Арслангаас айжээ.

	«Энэ лав нөгөөх Оозын нутаг шиг байна. Эндээс тун холгүй Маргад хот бий байхаа» гэж Дороз нөхдөдөө ярив.

	«Тийм байхаа. Оозын нутагт юм бүхэн ногоон байдаг, зүүн нутгуудаар бол юм бүр хөх өнгөтэй, хүн ард их нөхөрсөг зан сайтай гэлцдэг юм» гэж Айгуус хариулав.

	Одоо цөмөөрөө энэ шөнийг өнгөрүүлэх аятайхан байр олъё. Миний нойр хүрч, гэдэс өлсөж байна гэж Дороз хэлэв.

	Тэгээд нэгэн тариачныд ирж хаалгыг нь тогштол нэгэн эмэгтэй гарч хаалгаа тайлангуут:

	«За хүү минь яах гэсэн юм бэ? Яагаад та ийм том аймшигт Арсланг дагуулж ирэв?» гэж гэрийн эзэн эмэгтэй асуув.

	«Бид энд ирж унтъюу гэж явна. Манай Арслангаас ер айлт байхгүй. Энэ чинь миний сайн нөхөр байгаа юм. Бас их аймтгай» гэж Дороз хэлэхэд

	«За тийм үү! тэгвэл манайд орцгоо» гэв. Цөм тэднийд оров. Тэдний гэр бүлийн хүн хоёр хүүхэдтэйгээ байлаа.

	Эмэгтэй аянчдад хоол унд бэхлэх зуур гэр бүлийн нь хүн;

	«Та нар хаашаа явж байна» гэв.

	«Бид Маргад хот орох гэж явна. Их эзэн шидэт Оозтой уулзах гэсэн юм»

	«За тийм үү. Та нар тэгээд Оозтой уулзана гэж бодож байна уу?»

	«Яагаад та эргэлзэж байна!»

	«Зүгээр зүгээр. Харин хэн ч түүнийг одоо болтол үзээгүй юм гэдэг шүү. Би Маргад хотод олон дахин очсон. Тэр үнэхээрийн гоё сайхан хот билээ. Гэвч би Оозыг үзэж чадаагүй л юм. Тэгээд би, түүний бие харагддаггүй юм бол уу гэж боддог.»

	«Тэр, гадагшаа гардаггүй юм байлгүй»..

	«Тийм. Тэр ихэвчлэн өөрийнхөө их өргөөнд залардаг юм».

	«Яаж түүнийг харах вэ?»

	«За бүү мэд. Оозыг их илбэ номтой хүн гэлцдэг юм. Заримдаа тэр муухай муур ч болчихдог, заримдаа гоё дагина ч болдог, бас шувуу ч болж хувирдаг. Заан ч болж чаддаг гэлцэх юм. Чухам аль нь Ооз байгаа юм бэ? бүү мэд. Одоо түүнийг хэн ч мэдэхгүй байх аа».

	«Энэ ямар сонин юм бэ? Гэвч бид жинхэнэ Оозыг олж үзэхийг хичээнэ» гэхэд

	«Яагаад та тэр аймшигт Оозыг заавал үзэх гээд байгаа юм бэ?» гэж нөгөө тариачин асуулаа.

	«Би түүнээс жаахан тархи авах гэсэн юм» гэж Айгуус хэлэв.

	«Оо, тэгвэл энэ Оозод амархан хэрэг».

	«Тэрүүнд зөндөө тархи бий юм гэнэлээ» гэхэд 

	«Би түүнээс бас зүрх гуйх гэсэн юм» гэж Төмөр модчин нэмэн хэлэв.

	«Энэ амар хэрэг. Ооз танд тусална. Түүнд зөндөө зүрх байдаг юм».

	«Намайг яах бол, би зоригтой болох гэсэн юм» гэж Арслан хэлэхэд

	«Оозод зориг оруулдаг юм зөндөө бий гэдэг. Тэр нь лонхонд, Оозын их ордонд байдаг юм. Танд бүр баяртай өгнө».

	«Канзас нутагтаа би буцах гэж Оозоос тусламж гуйх санаатай байна» гэж охин өгүүлэхэд

	«Канзас, хаана байдаг юм бэ?» гэж гэрийн эзэн гайхав.

	«Би мэдэхгүй байна. Тэнд миний гэр орон, төрөл төрөгсөд суудаг юм»

	«Би тийм нутгийг хэзээ ч сонсоогүй юм байна. Гэвч Ооз ямар нэг юм танд хэлэх байх. Тэр, танд Канзас орох зам зааж өгнө гэдэгт итгэж байна. Харин түүнийг олж уулзана гэдэг л амар биш дээ. Их эзэн Ооз хүнд үзэгдэхдээ ер нь дургүй юм шиг байдаг шүү!» гэж Дорозод хэлснээ

	˗ За та яах гэсэн юм бэ? гэж Тотогоос асуухад тэр, хэл мэдэхгүй адгуус учраас хар нүдээ гялалзуулан харахаас өөр яасан ч үгүй.

	Энэ үед гэрийн эзэн эмэгтэй хоол хийж авчирлаа. Тэд цөм ширээ тойрон сууцгаав. Дороз жаахан будаа, талх, өндөгтэй идэж сэтгэл нь тавтай болов.

	Арслан, тэр будаанаас идэхийг хүссэнгүй. Харин өндөгнөөс жаахан идлээ.

	Төмөр модчин Айгуус хоёр бүр юу ч идсэнгүй. Тото, жаахан будаа, өндөгтэй идээд их ааш сайтай байлаа. Дараа нь тэрхүү эмэгтэй, Дорозод тусгай өрөө гаргаж гоёмсог сайхан орон дээр амрахыг хүслээ. Охин дорхноо амарч унтлаа, Харин Төмөр модчин Айгуус хоёр ер унтсангүй байшингийн буланд зогсон өглөөг хүлээнэ.

	Өглөө болж тэд аяллаа цааш үргэлжлүүллээ. Үд хэвийхийн хир тэд, гялбасан ногоон туяа харлаа.

	«Энэ лав Маргад хотын туяа байх» гэж Дороз хэлэв. Удалгүй төд аварга том хана үзэцгээв. Энэ үнэхээр Маргад хотын хана бөгөөд их өндөр, гоёмсог, гялалзсан ногоон өнгөтэй байлаа.

	Урд талд нь шар туйпуун зам төгссөн ажээ. Тэнд Маргад эрдэнээс бүтсэн асар том хаалганууд байхыг Дорозыхон сонирхов. Түүний туяанд аялагчдын нүд гялбана. Хаалган дээр нь асар том хонх байлаа. Дороз хонхыг дартал ордны хаалга аажмаар нээгдлээ. Аянчид хаалганы ар дахь Маргад эрдэнийн өрөөнд орж нэгэн бяцхан хүн байхыг үзлээ. Тэр ногоон хувцаснууд өмсжээ. Түүний арьс нь ч гэсэн бас ногоондуу ажээ. Тэр өрөөнд нь асар том нэгэн хайрцаг байлаа.

	Тэр бяцхан хүн, Дороз болон түүний нөхдийг хараад; «Маргад хотод та яах гэж ирсэн юм бэ?» гэж асуув. «Бид их эзэн Оозтой уулзах гэсэн юм»

	«Нээрэн тийм гэж үү? Мөн сонин юм даа!»

	«Үнэхээр л бид их эзэнтэй уулзах гэсэн юм. Зөвхөн тэр л бидэнд тус хүргэж чадна».

	«Зөв, зөв. Би энэ хаалганы манаач нь би ордонд нь хүргэж өгье. Гэвч их эзэн та нартай уулзахгүй л байхдаа. Юутай ч та нар энэ нүдний шилүүдийг хийчих. Дороз:

	«Яах нь вэ?

	«Маргад хот их хурц тод өнгөтэй гоёмсог учраас үүнгүй харвал нүдний хараанд муу».

	Манай Маргад хотынхон шөнө ч гэсэн цөм нүдэндээ шилтэй байдаг юм. Одоо цугаараа цоожтой бий. Би одоохон түлхүүрээ аваад онгойлгоодохъё гэж манаач хэлэв.

	Тэр нөгөөх том хайрцгаа онгойлготол түүнд маш олон, ногоон өнгийн, нүдний шилнүүд байлаа.

	Манаач хайж, хайж, нэг шил Дорозод өглөө. Дараа нь тэр бүгдийг нь цоожлоод алтан түлхүүрээ авлаа.

	Тэгээд нөгөөх бяцхан ногоон хүн Айгуус, Төмөр модчин, Тото, Арслан :нарт шил тааруулж өгөв. Тэр өөртөө ч гэсэн шил хийгээд өөр нэг том хаалгыг алтан түлхүүрээрээ онгойлгов.

	Аялагчид ингэж Маргад хотын гудамжаар алхалж эхлэв.

	 

	Арван нэгдүгээр бүлэг. ГОЁМСОГ МАРГАД ХОТ

	Дороз, нөхөхтэйгөө хурц тод өнгөтэй, гоёмсог сайхан Маргад хотыг хараад ухаан жолоогүй гайхав. Бүх байшин барилга нь ногоон чулуугаар баригджээ. Хана туурганд нь нил шигтгэсэн маргад эрдэнэ гялбалзана. Гудамжаар нь ногоон чулуу суулган дэвсээд чулуунуудын завсраар маргад шитгэжээ. Цонхнууд нь бас ногоон шилтэй. Маргад хотын тэнгэр нь хүртэл нойтовтор байлаа.

	Гудамж талбайгаар нь олон эрэгтэй, эмэгтэй хүмүүс, хүүхэд багачууд хөлхөнө. Тэд цөм ногоон хувцастай. Тэдний арьс нь бас ногоондуу аж, Тэд Дороз болон түүний нөхдийг их л гайхан харж, 

	Арслангийн хараад хүүхдүүд ум хумгүй зугтана. Тэдэнтэй хэн ч ярьсангүй. Гудамжнуудад олон дэлгүүрүүд байна. Тэнд буй юм бүхэн бас ногоон. Дороз, ногоон чихэр, тоорт, шаахай, малгай, хувцаснуудыг харж сонирхлоо. Хүүхдүүд гудамжинд ногоон мөнгөөр, ногоон самар худалдаж авна.

	Тэнд морь, нохой зэрэг зарим адгуусан амьтад байдаггүй учир хотынхон Тотог ихэд гайхан сонирхоно. Манаач тэднийг нэгэн гудамж гаталган замчилна. Хотын голд нэгэн том сайхан ордон харагдлаа. Энэ лав их эзэн Оозын ордон бололтой. Хаалган дээр нь урт ногоон сахалтай цэрэг зогсжээ.

	Нөгөө манаач, харуулын дэргэд ирж

	 

	 

	«Эд их эзэнтэй уулзах юм гэнэ» гэв. 

	«3а орцгоо! Би эзэнд бараалхаад та нарын тухай мэдэгдье!» гээд харуулын хүн тэднийг ордонд оруулж дагуулан явсаар гэрэл гэгээ цацарсан нэг гоёмсог өрөөнд аваачив, Хана, шал тааз, цонхны шил сандал ширээнүүд нь хүртэл цөм ногоон ажээ.

	«Жаахан хүлээж бай. Одоо би эзэнд хэллээ» гээд ногоон сахалтай цэрэг гарав. Дороз ба түүний нөхөд удтал тэнд хүлээв. Арайхийж ногоон сахалт орж ирэхэд Дороз

	«Оозыг харав уу?» гэж асуув.

	Үгүй. Би хэзээ ч түүнийг үзээгүй. Гэвч би түүний ордонд очиж түлхүүрийн нь нүхээр та нарын тухай түүнд ярьсан, тэр та нартай уулзахыг зөвшөөрсөн. Тэгэхдээ тэр, өөрийнхөө өрөөнд нэг өдөрт л нэгэнтэй нь уулзаж ярилцана гэж байна. Одоо та нар өрөөндөө очицгооно уу! Би та нарыг хүргэж өгье. Сайхан амарч, морилцгоо! гэлээ.

	— Их баярлалаа гэж Дороз хэлэв.

	Ногоон сахалт, ногоон хонх дарахад үзэсгэлэнт гоё хүүхэн орж ирэв. Сайхан ногоон хувцас өмсжээ. Ногоон мяндсан үстэй, тормолзсон ногоон нүдтэй аж. Дорозын өмнө мэхийн хүндэтгэж:

	«Би танд байх өрөөний тань хэлж өгөх юм сан» гэв. Дороз нөхөхтэйгөө, «баярлалаа» гээд, нөгөө ногоон хүүхэнтэй хамт явлаа. Ногоон хүүхэн Дорозод нэгэн гоё сайхан өрөө зааж оруулав. Дотор нь цэцгүүд тавьжээ. Бас сандал ширээ, номын тавиур, төрөл бүрийн ном хэвлэл зэхээстэй аж. Тэр нэгэн ном дэлгэж гоёмсог сайхан зургуудыг нь сонирхов. Хувцасны шүүгээг нь нээвээс олон янзын торгон хувцас байлаа.

	«За та эндээ сайхан амар. Маргааш өглөө Ооз тантай уулзана гэсэн. Хэрэв та надтай уулзмаар бол энэ хонхыг дараарай. Би тэр дор чинь л ирнэ» гээд Дорозын нөхөд рүү очихоор явлаа.

	Ногоон үст хүүхэн тэднийг мөн тийм сайхан өрөөнд оруулж тавтай амрахыг хүсэв. Зөвхөн өвсөн хүү л тэр өрөөний сайхан, тэнд яах, ор ямар учиртай байдаг зэргийг сэтгэж чадсангүй. Гоё хүүхнийг явахад Айгуус байшингийн буланд зогсон өглөө болохыг хүлээсээр байлаа. Тэр хэзээ ч ядардаггүй. Нүдээ ер аньдаггүй билээ. Хэсэг зогссоноо тэр эргэн тойрныг харав. Төмөр модчин орон дээр суулаа. Яагаад гэвэл тэр жинхэнэ хүн байхдаа суудаг байжээ. Одоо тэр бас ядрахаа больжээ. Хэсэг зуур байснаа тэр өөрийнхөө төмөр эрэгчнүүдийг тосолж ийш тийшээ хөдөлж байлаа. Арслан өрөөнд унтах дургүй боловч их ядарсан тул орон дээр муур шиг үсрэн гараад удалгүй бөх гэгч унтав.

	Өглөө болов. Зуушны дараа ногоон үст гоё хүүхэн Дорозын өрөөнд орж ирэв. Дороз, сайхан торгон хувцаснаас нь өмсөж, Тотогоо хөтлөн сэнтий т өргөөг зорин гарлаа.

	Ордны хаалган дээр хүрч ирэхэд хонх дуугарав. Ногоон үст хүүхэн Дорозод хандан:

	«Их эзэн таныг дуудаж байна. Өрөө рүү нь явъя» гэв.

	Дороз хаалгыг нь татан ордонд нь орлоо. Дугуй, том өрөө байлаа. Шал, тайз, ханыг нь үнэт эрдэнээр чимжээ. Тайзны голд асар том гэрэл бадарна. Бүх эрдэнээс нар шиг хурц туяа цацарна. Өрөөний голд бие, гар, хөлгүй маш том толгой байлаа. Толгойд нь нэг ч үс байсангүй. Гэвч нүд, хамар, ам байсан нь ерийн хүнийхээс хавьгүй том ажээ. Дороз түүнийг хараад маш гайхав. Том толгойн нүд аажмаар эргэлдэн Дороз руу мэлэрнэ. Дараа нь ам нь хөдөлж, дуугарав.

	«Би агуу их, ид шидэт Ооз гэдэг байна. Хэн гээч, надтай яах гэж уулзах гэсэн юм?» гэв. Дуугин сонсвол тийм ч аймшигтай бус

	«Намайг бяцхан охин Дороз гэдэг. Танаас тусламж гуйх гэсэн юм» гэв. Нөгөө толгойн нүд нь томорч охин руу харснаа «энэ мөнгөн шаахайг хаанаас авсан бэ?» гэв.

	«Би зүүн зүгийн санаа муут хорлонт шидтэнээс авсан. Тэр манай байшинд дарагдаж таалал төгссөн юм».

	«Яагаад замд чинь аюул «саад учирсангүй, манай энд эсэн мэнд ирэв?».

	«Намайг тантай уулзахаар гарахад Хойд зүгийн санаа сайт шидтэн үнссэн юм».

	«За тэгээд хэрэг зориг юу билээ. Юу надаас хүсэж байна»

	«Намайг төрсөн нутаг Канзаст минь явуулж өгөөч, Тэнд миний төрсөн нутаг, төрөл төрөгсөд минь хүлээж бий. Танай нутаг өгөөмөр баян, үзэсгэлэнтэй сайхан л юм. Гэвч над төдийлөн таалагдах биш. Гэртээ л харимаар байна» гэхэд том толгой нүдээ эргэлдүүлэн тайз өөд, Дороз өөд харснаа

	«Яагаад би танд туслах ёстой юм бэ? гэв.

	«Яах вэ, та чинь Ооз шүү дээ. Та хүчтэй, эр чадалтай. Би бол буурай бяцхан охин».

	«Гэвч та зүүн зүгийн хорлонт шидтэнийг алсан байна шүү дээ».

	«Түүнийг би алаагүй. Миний байшин алсан юм. Би хэзээ ч хэнийг ч алаагүй».

	«За, тийм үү?»

	«Би нэг юм хэлье! Та над тус хүрэг. Тэгвэл би таныг Канзаст чинь явуулъя. Юу гэвэл та, баруун зүгийн дошгин хувилгааныг алж устга!»

	«Чадахгүй» гээд охин уйлав.

	«Юу чадахгүй гэж. Чи зүүн зүгийнхийг алсан шүү дээ. Худлаа гэвэл түүний гутлыг нь өмсөж явна. Тэдэнд ер бишийн их хүч бий, яв. Алаад ир. Тэгээд түүнийг алсан гэдэг үгийг над ирж хэл. Тэгэхээр чинь би чамайг төрсөн нутаг Канзаст чинь явуулна. Түүнээс нааш санадаггүй хэрэг» гэлээ. Бяцхан охин, 

	«Би хэзээ ч, хэнийг ч алахгүй. Яаж би танд туслах вэ? Та чинь их эзэн Ооз шүү дээ. Та түүнийг дийлэхгүй байхад би яах юм бэ?» гэж өөрийн эрхгүй уйлахад том толгой дахин тайз өөд гөлрөн.

	Түүнийг би мэдэхгүй. Гагцхүү миний хариу гэвэл яваад баруун зүгийн хорлонт шидтэнийг алаад ир. Тэгвэл би хариу тус хүргэнэ. Тэр тун дошгин хэрцгий, муу санаатай, аюултай гэж «мэдээрэй гэв.

	Дороз, түүний өрөөнөөс эхэр татан уйлсаар гарч ирэв. Түүний хань нөхөд Арслан, Төмөр модчин Айгуус гурав нь эзнээ хүлээсээр л байлаа.

	«Намайг Ооз, баруун зүгийн дошгин хувилгааныг алж ир. Тэгвэл гэрт чинь хариулна гэж байна. Би хэзээ ч чадахгүй гэсэн, яасан ч би гэртээ харьж төрөл төрөгсөдтэйгөө уулзаж чадашгүй нь» гэж гашуудан уйлав.

	Нөхөд нь энэ үгийг сонсон гүнээ харамсаж байсан боловч түүнд тусалж чадсангүй.

	Тэнд Дороз өрөөндөө ирж орон дээрээ хэвтэн дахин дахин уйллаа. Дараагийн өглөө ногоон сахалтай нэг цэрэг ирж Айгууст:

	«Таныг Ооз уулзъя гэж байна, хоёулаа явъя» гэв.

	Айгуус нөгөөх цэргийг дагаж ордонд нь очив, Гэвч тэр нөгөө гайхал том толгой үзсэнгүй. Харин маш гоё сайхан нэг эмэгтэй байлаа. Тэр гоёмсог эмэгтэй ногоон торгон хувцас өмсжээ. Гар, үснийхээ чимгийг үнэт эрдэнээр хийсэн нь нүд гялбаж гэрэлтэнэ.

	Айгуус мэхийн ёслов. Нөгөөх хатагтай маш эелдгээр хэлсэн нь:

	«Намайг их эзэн Ооз гэдэг. Таны алдар нэр хэн бэ?» Яагаад надтай уулзах гэсэн юм бэ? гэв.

	«Би сүрлээр бүтсэн учраас Айгуус гэдэг нэртэй юм. Над тархи байхгүй., Яагаад гэвэл миний толгойд сүрэл чихээстэй байдаг юм. Танаас, толгойд минь жаахан тархи хийж өгөөч гэж гуйх гэсэн юм. Би насаараа тэнэг мангуу явахыг хүсэхгүй байна».

	«Яагаад би танд ингэж туслах ёстой юм бол?».

	«Та бол их шидтэн учраас үүнийг хялбархан бүтээж чадна»

	«За би танд, манай нутагт л байдаг хамгийн сайн тархи өгье. Гэвч та юуны өмнө над туслах ёстой. Одоо яваад баруун зүгийн хорлонт шидтэнийг алаад ир»

	«Та бас Дорозод түүнийг алаад ир гэж хэлсэн би зээ» гэж гайхаж асуув.

	«Тийм ээ, тэгж хэлсэн. Над адил. Хэн ч алсан яах вэ. . За явж үз. Тэр шидтэнийг алж ирээд надаас тархи ав» гэлээ.

	Айгуус эндээс гарч нөхөд рүүгээ очлоо.

	«За чи том толгойтой л учраа биз дээ» гэж Дороз асуухад.

	— Үгүй, том толгойтой юм биш маш гоё сайхан хүүхэн байна гээд бүгдийг нөхөд дөө ярилаа. Маргааш нь ногоон сахалт цэрэг Төмөр модчинтой уулзаж;

	«Таныг Ооз дуудаж байна» гэлээ.

	Төмөр модчинтой, их ордонд нь хүрч очлоо. Тэр ордонд том толгойт ч байсангүй, гоё хүүхэн ч байсангүй. Харин аймшигтай нэг мангаа байлаа. Тэр таван нүдтэй, ярзгар шүдтэй, хар үсээр бүх бие нь хучигджээ. Төмөр модчин сэтгэж чадахгүй учраас төр мангаагаа с ер айсангүй.

	«Би их эзэн Ооз гэгч байна» гэж мангаа чангаар архираад

	«Нэрийг чинь хэн гэдэг вэ? Ямар учраас надтай уулзах гээд байгаа юм бэ?» гэж асуув.

	«Би Төмөр модчин. Яагаад гэвэл төмрөөр хийгдсэн юм. Над зүрх байхгүй учраас дурлаж, баясаж чаддаггүй. Намайг зүрхтэй болгож өгөөч. Би жинхэнэ хүн болохыг хүсэж байна»

	«Яагаад би танд ийм зүйл өгөх ёстой юм бэ? гэж аймшигтайяа архирав.

	«Яагаад гэвэл зөвхөн та үүнийг хийж чадна»

	«Хэрэв та зүрхтэй болохыг хүсвэл над туслах ёстой» гэж дахин архирлаа.

	«Яаж?»

	«Баруун зүгийн хорлонт шидтэнийг алахад нь Дорозод тусал. Тэгээд над руу ир. Би Оозын оронд байдаг хамгийн том зүрхийг өгье» гэв.

	Төмөр модчин урамгүй гарч нөхөд дээрээ ирээд саяын бүх явдлаа болон аюулт мангасынхаа тухай ярилаа.

	Арслан:

	«Хэрэв маргааш тэр мангаа байвал би түүнээс чанга архирна. Тэр надаас лав айх байлгүй. Тэгээд бидэнд тусална байх» гэв.

	Дараагийн өглөө ногоон сахалт, Арсланг дуудаж сэнтий т өргөөндөө аваачлаа. Арслан үсрэн дүүлэн оров. Өрөөнд түүдэг гал асаж байв. Үүнийг хараад нүд нь хор сов. Гэнэт галын тэндээс:

	«Би Ооз байна. Та хэн гэгч, надтай ямар хэргээр уулзах гэж явна» гэв.

	«Би аймхай Арслан байна. Юм бүгдээс айх юм. Намайг зоригтой болгож өгөөч. Би бүх араатны хаан учраас эрэлхэг зоригтой байх ёстой» гэлээ.

	«Би заавал таныг зоригтой болгодог нь юу вэ?»

	«Яагаад гэвэл та их ид шидтэй учраас танаас өөр хэн ч над зориг өгч чадахгүй».

	«Тийм бол яах вэ. Одоо та яв даа. Баруун зүгийн хорт илбэчийг алаад ир! Би таныг эрэлхэг зоригтой болгомз! Ингэхээс нааш болохгүй».

	Арслан ихэд уурлаж гал руу нь үсрэх гэснээ маш халуун оргихоор нь түр азнаж, өрөөнөөс нь үсрэн гарч явлаа. Харьж ирээд тэр хаалган дээрээ сууж энэ тухайгаа нөхдөдөө ярилаа.

	«Одоо би яах вэ?» гэж Дороз уйтгартайгаар нөхдөөсөө асуухад: »

	«Цөмөөрөө явцгаая! Тэр хорлонт шидтэнийг нь алаад ирье.» гэж Айгуус санал гаргав.

	«Хэрэв бид чадахгүй бол яах билээ» гэж охин зовнив.

	«Тэгвэл би хэзээ ч зоригтой болж чадахгүй нь ээ» гэж Арслан үглэв.

	«Тэгвэл би ч бас зүрхгүй хэвээр л байх нь» гэж Төмөр модчин уйтгарлав.

	«Тэгвэл над ч бас тархи олдохгүй нь» гэж Айгуус гоморхлоо.

	«Тэгвэл яав ч би авга ах, нагац, эгчтэйгээ уулзахаас өнгөрсөн» гэж Дороз гуниглан уйлав.

	Ямар ч болсон, оролдоод л үзэх хэрэгтэй боллоо гэж Айгуус хэлэв.

	Маргааш нь аянчид явахаар шийдлээ. Төмөр модчин бүх хэлхээсээ тосолж аянд бэлдлээ. Дороз Айгуусыг тордон засаж нүдийг нь будаж янзаллаа. Ногоон үст хүүхэн Дорозын сагсанд янз бүрийн идэш ууш зэхэж өгөв. Нөхөд нь тэднийд ирж унтахыг завдав.

	 

	Арван хоёрдугаар бүлэг. БАРУУН ЗҮГИЙН ХОРЛОНТ ШИДТЭН

	 

	Ногоон сахалт цэрэг, тэднийг Маргад хотын гудамж өнгөртөл замчилж, тэндээс аянчид удалгүй хаалганы харуулын дэргэд хүрч ирлээ. Хаалгач тэдний нүдний шилийг тооцон авч нөгөөх том хайрцагтаа хийгээд хаалгаа нээн тэднийг үдэж гаргалаа.

	«Баруун зүгийн хорт илбэч рүү очиход аль замаар явах вэ» гэж Дороз хаалгачаас асуухад;

	«Тийшээ очих зам байхгүй. Хэн ч, хэзээ ч, тийшээ яваагүй юм» гэв.

	"Яаж бид түүнийг олох вэ?"

	«Олоход ч харин төвөггүй. Нар жаргах зүгт, баруун тийшээ яваад бай. Тэгтэл л аяндаа дайралдана. Ер нь та тэрнээс айхгүй биз дээ? Тэр маш хэрцгий догшин, санаа муутай, аюултай амьтан гэдэг шүү. Таныг алж, боолоо л болгоно гэх байх» гэв.

	«Тиймгүй ч байж юу магад. Бид түүнийг алж ч болох юм» гэж өвсөн хүү өгүүлэхэд:

	«Ээ дээ» гэж хаалгач уулга алдав.

	Тэд ногоон сахалт болон хаалгачтай «баяртай» гээд салав. Баруун зүгийг чиглэн ногоон зүлэг даган алсыг зорин одлоо.

	Дороз, Оозын ордонд өмссөн гоёмсог ногоон торгон хувцастайгаа явснаа сая харж ихэд гайхав. Учир нь түүний өнгө нь хувилж цагаан болсон байлаа. Нутаг орны байдал төдий л тааламжтай бус. Тэнд өвс ногоо, үр тариа, ор үгүй, хүн ард дорой буурай ажээ. Энэ бол баруун зүгийн хорт эзний нутаг аж. Орой нь Дороз Арслан хоёр ихэд ядарлаа.

	Иймээс аянчид тэнд буудаллаж амрахаар шийдлээ. Дороз, Арслан, Тото гурав өвсөн дээр хэвтэнгүүтээ унтацгаалаа.

	Баруун зүгийн хорт илбэч нэг нүдтэй бөгөөд энэ нь ямар ч юмыг нэвт хардаг, үзэхгүй юм гэж ер байдаггүй аж. Тэр шар ордныхоо хаалган дээр үргэлж сууж эргэн тойрондоо харуулдан сэргэмжилдэг аж. Нэг удаа хараад Дороз болон түүний нөхдийг үзэв. Нутагт нь ийм амьтад орж ирсэнд тэр, хагартал уурлаж мөнгөн шүглээ авч үлээв.

	Тэр даруй олон саарал чоно цугларав. Тэд шар нүдтэй, арзгар урт шүдтэй аж. Тэднийг явуулахдаа хорт эзэн «Яв, та нар тэр хүмүүсийг дор нь барьж ид!» гэхэд чононууд:

	«Ямар сайхан юм бэ?» гээд дайрчээ. Гэвч Төмөр модчин, Айгуус, хоёр унтаагүй байсан учир тэр чононуудыг үзжээ. «Би айхгүй байна. Тэдэнтэй тулалдъя» гэж Төмөр модчин хэлээд гартаа сүхээ бариад бослоо. Сүх нь маш хурц байсан учир түрүүчийн чоныг толгойг нь тас цавчин унагав. Дараачийн чоно дайрахад бас л тэр тас цавчлаа. Дөчин чоно ээлжлэн дайрахад төмөр хүн, дөчүүлийн нь толгойг авлаа. Бүх чононууд нь үхжээ. Дараа нь тэр сүхээ авч Айгуусны дэргэд суухад:

	«Энэ бол маш сайхан тулалдаан шүү нөхөр минь!» гэж тэр бахархав.

	Өглөө болж Дороз сэрэхэд эргэн тойрон үхсэн чоно хэвтэнэ. Ихэд айн сандрахад Төмөр, модчин урьд шөнийнхөө тулалдааны тухай нэгд нэггүй тоочлоо. Охин, түүнд ихэд талархаж өглөөнийхөө хоол идэхээр бэлтгэв. Тэндээсээ аянчид баруун зүгийн хорт илбэчийн ордныг чиглэн одлоо. Тэр өглөө их эзэн, шар ордныхоо хаалган дээрээс бүх үхсэн чононуудаа харж, харийн аянчид өөрийн нь нутагт ирснийг үзсээр байлаа.

	Тэр дахин уурлаж шүглээ авч хоёр шүгэлдсэнд тэр даруй олон хар хэрээ нисэн ирэхэд дошгин эзэн;

	«Тэр ирж яваа амьтад руу очиж цөмийг нь алаад иргэв. Хар хэрээнүүд Дороз болон түүний нөхөд рүү дайран очлоо. Бяцхан охин хэрээнүүдийг үзэнгээ сүрдэн айсанд Айгуус хэлсэн нь:

	«Би тэдэнтэй тулалдъя! Та миний ард хэвт. Битгий айгаарай» гэв. Тэд цөм өвсөн хүнийхээ ард хэвтэв. Айгуус хар хэрээнүүдийг ирмэгц гараа нударгалан түрүүчийнхтэй нь ширүүхэн тулалдсанд бусад нь айж ухрахад хэрээний удирдагч;

	«Тэднээс айж болохгүй. Тэр чинь чихмэл, айгуус» гэж хэлээд өвсөн хүн рүү шууд нисэн очлоо. Айгуус дор нь түүнийг барьж аваад алж орхилоо. Дөчин хар хэрээ, дөчүүлээ өвсөн хүүд алуулжээ. Аянчид, аяллаа цааш үргэлжлүүллээ.

	Хорт эзэн дөчин хэрээгээ үхсэнийг хараад дахин дахин аймшигтай их уурлаж мөнгөн шүглээ авч гурав дахин шүгэлдэв. Тэр дор, олон том хар зөгий түүний дэргэд нисэн шавааралдав.

	«Тэр ирж яваа амьтдыг алаад ир» гэж хашхиран тушаахад, зөгийнүүд эргэлдэн ниссээр Дороз болон түүний нөхөд рүү очлоо.

	Айгуус аль хэдийн үзэж, Төмөр модчиндоо хэлсэн нь;

	«Надаас сүрлийг минь аваад Дороз, Тото, Арслан гурвыг бүтээчих!» гэв. Төмөр модчин хэлсэн ёсоор түүний сүрлийг авч тэднийг бүтээж орхив.

	Зөгий нисэн ирээд Төмөр модчиноос бусдыг нь ер олсонгүй. Зөгийнүүд хатган тулалдлаа. Төмөр модчинтой тулалдаад өвтгөж ч чадсангүй. Харин ялагдал хүлээж хатгуураасаа салжээ. Удалгүй бүх зөгийнүүд нөхцөв. Учир нь тэд хатгуургүй амьдардаггүй аж. Дороз, Тото, Арслан, Төмөр модчин дөрөв босоцгоов. Төмөр модчин, Айгуусныхаа сүрлийг чихэж хүн болгов. Тэд цааш аяллаа үргэлжлүүллээ. Дошгин шидтэн үхсэн зөгийнүүдээ хараад аюултай их уурсаж боолуудаа дуудаж хэлсэн нь Одоо та нар тэр аянчдыг устга!» гэв.

	Баруун зүгийн шар хүмүүс цөм айн чичирнэ. Тэр дошгин илбэчээс бас айн сандарна. Аргагүйдэн тэд Дороз болон түүний нөхөд рүү очлоо. Арслан, тэднийг хармагцаа аюултай муухай хүрхрэхэд хөөрхий боолууд зугтацгаалаа.

	Тэд өөрийнхөө эзэнд ирэхэд тэр, залхаан шийтгэж тэднийг хүнд хүчир ажилд зүтгүүллээ. Арга буюу хорлонт шидтэн эцсийн удаа гүн бодолд унаж яах учраа олж ядна.

	Ашгүй, илбэчийн шүүгээнд «Алтан малгай» нь байлаа. Хэн нэгэн хүн үүнийг эзэмшвэл далавчит сармагчин гурав дахин дуудаж тушаал өгч чадах ажээ. Гурваас илүү тушааж үл болно. Хоёр удаа дуудаад тушаал өгчихсөн тул одоо ганц л тушаах эрх үлдсэн байв. Гэвч чоно, хэрээ, зөгийнүүд нь цөм үхсэн хийгээд боолууд нь айсан учир хорт илбэч энэхүү «Алтан малгайны» хүч чадлыг ашиглахыг боджээ..

	Тэр, шүүгээгээ нээгээд «Алтан малгай»˗гаа авч толгой дээрээ тавив. Дараа нь тэр гурав дахин эргэж хэлсэн нь:

	«Далавчит сармагчин! Би чамд тушааж байна. Одоохон ир» гэв.

	Энэ үед үүл харанхуйлж хүчтэй салхи дэгцэн балбаж, чанга инээх дуун агаарт хадаж сонсогдлоо. Тэгээд далавчит сармагчин хорт илбэч рүү нисэн иржээ. Тэд маш том бөгөөд мөрний нь ард хүчирхэг далавчнууд буй ажээ. Нэг нь бусдаасаа том ажээ. Энэ нь нисдэг сармагчны удирдагч нь аж. Тэр;

	«За биднийг та гурав дахиа буюу сүүлчийн удаа дуудлаа. Яах гэсэн юм бол?» гэхэд

	«За явцгаа, тэр аянчид руу, тэднийг цөмийг нь алаад ир. Арсланг нь л алж хэрэггүй байх. Над та нар авчирч өг. Би морь шиг ажиллуулахыг хүснэ» гэж баруун зүгийн хорт илбэч тушаав.

	«Ямар сайхан хэрэг вэ» гэж сармагчны удирдагч инээгээд Дороз болон түүний нөхдийн зүг нисэн очлоо.

	Хэдэн сармагчин, Төмөр модчиныг шүүрэн авч нисэж яваад ёроолдоо шовх хад чулуутай сувагт унагаж орхив. Төмөр модчин их эвдэрч хөдөлж чадахгүй ёолж ч чадахгүй боллоо.

	Тэр сармагчнууд бас Айгуусыг барьж аваад урт савраараа самардаж толгой биеийг нь сүрлийг авч эвдэллээ. Тэгээд малгай, гутал, хувцсыг нь сарниулан модны мөчир дээр шидлээ.

	Сармагчны зарим нь Арсланг барьж илбэчийн ордонд авчирч түүнийг тусгай торонд байрлуулжээ.

	Харин тэд Дорозыг яаж ч чадсангүй. Яагаад гэвэл түүнийг хойд зүгийн сайн санаат илбэч мэргэн үнссэн байжээ.

	«Энэ бяцхан охиныг битгий зовоо сайн шидтэн түүнийг үнссэн бөгөөд сайн нөхөр нь юм» гэж сармагчны удирдагч нь хэлжээ. Дороз болон Тотог савартаа барьж ниссээр эзний ордны хаалган дээр хүргэж ирээд; 

	Сармагчны удирдагч хорлонт шидтэнд хэлсэн нь; «Бид Айгуус, Төмөр модчин хоёрыг нь алсан. Арслан нь танай хашааны торон дотор бий. Бид бяцхан охиныг огтхон ч зовоогоогүй. Энэ чинь хойд зүгийн сайн санаат шидтэний нөхөр нь юм. Бид түүний нохойг ч зовоогоогүй Таны хүч, ид шид ингээд төгсгөх байх. Дахиад та яасан ч бидэнтэй учирч чадахгүй» гээд сармагчнууд чангаар инээлдэн алс зүг нислээ.

	Хорлонт шидтэн Дорозыг хараад тэр дорхноо, түүнийг хойд зүгийн сайн санаат илбэчийн сайн нөхөр нь гэдгийг мэдэв. Тэр бяцхан охиныг өчүүхэн ч зовоосонгүй. Харин уурсав. Дараа нь тэр Дорозын хөл рүү харж мөнгөн шаахайг үзмэгцээ ихэд айж зүрх дэлсэв.

	Яагаад гэвэл; Дорозынхны хамаг хүч чадал үүнд байж гэдгийг тэр мэджээ. Эхлээд илбэч зугтах гэсэн боловч түүний нүд өөд харж энэ бяцхан охин мөнгөн шаахайныхаа ид шидийг огт мэддэггүй юм байна гэж бодоод тайвширлаа. Тэгээд хорлонт шидтэн чангаар инээн баярлаж бодсон нь; Энэ охин шаахайныхаа их хүч чадлыг ашиглаж мэддэггүй юм байна. Тэгэхлээр үүнийг би боол болгож авна гэж баясав.

	Дараа нь Дорозод хандаж: За, явъя. Чи миний хий гэсэн бүхнийг хийж бай, үгүй бол чамайг би ална гэв.

	Дороз түүний ордны дотуур явж олон сайхан өрөө байхыг үзэв. Хамгийн сүүлд гал зуухны өрөөнд орлоо. Тэнд шидтэн хамгийн бохир хүнд ажил Дорозоор хийлгэхийг тушаалаа.

	Дороз хий гэсэн бүгдийг нь хийж эхлэв. Яагаад гэвэл тэр дошгин эзнээс ихэд айжээ.

	Дараа нь эзэн хашаандаа ирж Арслангийн байгаа газар ирлээ. Эзэн, Арсланг өөрийнхөө морь адил ажилд зүтгүүлэхийг бодов.

	Торны хаалгыг нээж ортол Арслан муухай дуугаран архирахад тэр айж дорхноо хаалгаа хаав. Эзэн;

	«Чи манайд ажиллахыг хүсэхгүй байна уу? Тэгвэл чамд өгөх идэш ууш байхгүй шүү» гэж Арслантай ярив. Тэр идэх юм ер егсөнгүй. Өдөр бүр торны дэргэд ирж Арслангаас;

	«Чи яг морь шиг ажиллах уу?» гэж асууна. Арслан: «Үгүй, хэрэв чи тороо нээвэл би дор чинь ална шүү» гэнэ.

	Арслан төдий л өлсгөлөн бус байлаа. Яагаад гэвэл; Дороз шөнө бүр чавганцыг унтмагц түүнд идэш юм авчирч өгдөг байв. Тэд ингэж байхыг хүсэхгүй учир зугтан зайлах тухай ярилцаж эхлэв. Гэвч тэд чадсангүй. Учир нь хотын хүмүүс үргэлж манаанд зогсон хорлонт шидтэнээс айн бачимдаж түүнд боол болдог байлаа.

	Дороз тэнд, өглөөнөөс орой болтол хүнд ажил хийж эхлэв. Яагаад гэвэл тэр бас хорлонт шидтэнээс айдаг байв. Тэр хорт шидтэн өөрийг нь зовоож чадахгүй гэдгийг мэддэггүй байсан бөгөөд шөнө турш уйлан хайлан гашууддаг болов.

	Эцэст, хорт эзэн Дорозын мөнгөн шаахайг авах гэж шунав. Яагаад гэвэл тэр, шаахайны далдын их ид шидийг мэджээ. Тэр нөгөөх сармагчнуудаас ч илүү хүч чадалтай ажээ. Тэгээд мөнгөн шаахайг нь хулгайлан авахаар шийдэв. Дороз зөвхөн л шөнөд усанд орохдоо түүнийг тайлдаг аж. Гэтэл хорт эзэн шөнийн харанхуйгаас их айдаг байсан тул уйтгарлан авах арга эрэлхийлнэ. Тэр бас уснаас айдаг байсан тул Дорозыг усанд орж байхад яасан ч ирж чадахгүй байв.

	Илбэч их хорон санаатай учраас нэг өдөр Дорозыг гал зуухандаа байхад нь шал дээр унах арга зохиож, түүнийг бүдэрмэгц шаахай нь сугаран ойчжээ. Энэ далимаар хорт шидтэн мөнгөн шаахайг авч өөрөө өмсөөд өөрийн хуучин шаахай? Дорозод өмсгөв. Охин маш их уурлан;

	«Миний шаахайг өгөөдөх» гэж уйлав.

	«Үгүй, би өгөхгүй. Одоо энэ минийх болсон» гэж инээнэ.

	«Та ингэж хулгайлж болдог юм уу?»

	«Ямар ч байсан би өгөхгүй юу гэж» 

	«Юу гэж л хэлнэ хэл!»

	Дороз дахин уурлаж усны хувин авч ус цацтал тэр, толгойноосоо аваад хөлөө хүртлээ норов. Хорт илбэч айхдаа чанга бархирч дорхноо арилж эхэллээ.

	«Би одоо ингээд арилж алга боллоо. Та юу хийчхэв» гэж шулам уйлагнан хашхирав.

	«Уучлаарай. Гуйя!» гэж Дороз, бүдгэрэн алга болж буй хувилгаан руу харж зогсоно.

	«Би уснаас их айдаг юм. Үүнийг та мэддэггүй байсан биш үү? Би одоо ингээд үгүй болно. Та миний ордныг аваарай баяртай» гэж догшин хувилгаан шал дээр унахад тэрхэн зуур асгарсан уснаас өөр юу ч харагдахгүй болов.

	Дороз мөнгөн шаахайгаа авч цэвэрлээд өмслөө. Дараа нь тэр, Арслан руугаа очиж баруун зүгийн дошгин хувилгаан үгүй болсныг сонирхуулан ярьж гэнэ ээ.

	 

	Арван гуравдугаар бүлэг. МАРГАД ХОТЫН ЗҮГ ОДОВ

	Дорозын үгийг сонсоод Арслан, маш их баярлав. Дороз тэр дороо торны нь хаалгыг онгойлгож Арслангаа гарган авлаа. Дараа нь тэд ордон руу ирлээ. Дороз, боолуудыг дуудаж, дошгин хувилгаан арилж алга болсон тухай мэдэгдээд

	«Одоо та нар чөлөөтэй амьдарцгаа! Та нар одоо боол биш цөм чөлөөт хүмүүс» гэхэд тэд цөмөөрөө баярлалдан бяцхан охинд дахин дахин талархлаа илтгэв.

	Арслан бид одоо Төмөр модчин, Айгуус хоёроо олж авмаар байна гэхэд Дороз;

	«Бид түүнийг хийж чадах уу?» гэхэд Арслан

	«Ямар ч гэсэн хийхийг бодъё!» Дараа нь Дороз, нутгийнхныг дуудаж;

	«Та нар бидэнд туслах уу, манай нөхдийг авчрах арга байна уу?» гэв.

	«Бололгүй яах вэ» гэж тэд дор бүрдээ баярлан нөгөөх гүн нүх рүү очтол ёроолд нь төмөр хүн хэвтэж байжээ. Тэд хоёр өдөр нэг шөнө явж ийнхүү Төмөр модчин г олж иржээ. Төмөр модчины бие нь зэвэрч, эвдэрч хэмхрэн тун муудсан байв. Тэр ч байтугай сүх нь хүртэл эвдэрч зэврэн нүднээс гарсан харагдана. Нутгийнхан, төмөр хүнийг тамаас авч удалгүй дошгин шидтэний шар ордонд хүргэж ирэв. Дороз хөөрхий түүнийг хараад өрөвдөн уйллаа. Төмөр модчин үнэхээр өрөвдөлтэй байв.

	Арслан ч ч хүртэл бас гашуудав. Дараа нь Дороз, нутгийн хүмүүсээс

	«Танай энд ямар сайн дархан байна?» гэхэд «Ээ, байлгүй яах вэ. Бид ч мөн» гэж хариулав.

	Дараа нь Дороз сайн дархчуудыг дуудаж

	« Манай Төмөр модчин г зас ч, дархалж өгөөч» гэж гуйлаа. Дархчуул Төмөр модчин г байн байн харснаа;

	«За бид нар хичээж үзье» гэлээ. Тэд дорхноо шар ордны нэг том өрөөнд орж урлаж гарлаа.

	Тэд төмөр модчин г гурван өдөр, дөрвөн шөнө засаад арайхийж дуусгасанд тэр, яг л шинэ хүн шиг, сайхан боллоо.

	Дараа нь Төмөр˗модчин Дорозын өрөөнд орж ирэн баяр талархал хүргэв. Тэр, Арслан Дороз хоёртойгоо уулзаж баярласандаа өөрийн эрхгүй уйлахад Дороз түүнийг тослон нулимсыг нь арчин аргадна.

	Арслан бас уйлав. Тэр сүүлээрээ нулимсаа арчина. Дорхноо сүүл нь норж Арслан хашаа руугаа очиж наранд сүүлээ хатаахаар явлаа.

	«Одоо бид Айгуусаа аврах ёстой» гэж Дороз тэндхийн хүмүүсийг дуудаж туслахыг гуйлаа.

	Тэд, хоёр өдөр, хоёр шөнө явж нэгэн өндөр модны дэргэд хүрлээ. Түүний мөчрөөс Айгуусны хувцас хунар өлгөөтэй байжээ. Өндөр модыг хараад төмөр хүн хэлсэн нь; 

	«Би энэ модыг цавчиж унагаая! Тэгвэл бид хувцсыг нь олж чадах байх» гэлээ.

	Нөгөө дархчуул түүний сүхийг бас зассан юм байж. Төмөр˗модчин цавчиж эхэллээ. Тас няс хийн мод уналаа. Айгуусны хувцас газар унаж ирэв. Дороз түүнийг цуглуулан авахад хүмүүс, Ордны зүг явахаар зэхлээ. Дараа тэд шинэ сүрэл цуглуулж өвсөн хүүг хийж эхэллээ. Удалгүй тэр хуучнаасаа дутахгүй, сайхан Айгуус болоод Дорозынд ирж түүнд тусалсны нь төлөө баяр хүргэв.

	Бүх нөхөд нь баясалцан хөөрөлдөв. Дөрвөн нөхөд тун сайхан хэд хонотол гэнэт Дороз нагац эгчээ санаж хэлсэн нь:

	«Бид дахин Оозынд очиж түүний амлалтыг сануулах ёстой» гэхэд

	«Зүйтэй, тэгье. Би тэгээд зүрхтэй болно» гэж Төмөр модчин баяслаа. Айгуус;

	«Би тархитай болно». Арслан:

	«Намайг лав зоригтой болгоно» Дороз:

	«Канзастаа би буцах болжээ. Алив маргааш явцгаая» гэлээ.

	Маргааш нь тэр нутгийнхныг Дорозынхон дуудаж «баяртай» гээд салав.

	Тэд, Дорозыхныг алс нутагтаа буцах гэж байгаад нь сэтгэл тавгүй байна. Дамаа Төмөр˗модчины явах гэж байгаад тэд бүр ч сэтгэл түгшинэ. Учир нь түүнд нутгийнхан их дасаж хайртай болсон ажээ. Тэгээд тэднийг дахин ирэхийг хүслээ. Дараа нь тэд Дороз болон нөхдөд нь гоё, сонин сайхан бэлэг өгчээ. Төмөр хүнд маш үнэтэй тос дурсган, ирэхийг дахин урилаа. Тэд бэлгийн хариуд гүнээ их талархаж эцсийн удаа гар барин саллаа.

	Дороз дошгин хувилгааны шүүгээнээс нөхдөдөө идэх юм авч тэр зуур, «Алтан малгай» байхыг үзлээ. Охин өмсөж үзтэл үнэхээрийн сайхан зохилоо. Тэгэхдээ Дороз энэхүү «Алтан малгайны» ид шидийг ер мэдсэнгүй. Зүгээр л тэр өмсье гэж бодоод авав.

	Тэндээс аянчид хотын зүг аяллаа. Үдэгсэд тэднээс аян замдаа сайн яваарай гэж ерөөлөө.

	 

	Арван дөрөвдүгээр бүлэг. ДАЛАВЧИТ САРМАГЧИН

	Хорлонт шидтэний ордноос Маргад хот хүртэл замгүй учраас уудам цэлгэр талаар бядан явах нь аялагчдад маш бэрхшээлтэй байлаа. Тэд нар мандах зүгийг чиглэн зүүн зүгт удаанаар аяллаа. Бага үдийн хир, нар эгц дээрээс шарж, тэд замаа алдаж төөрчээ. Тэд удаанаар аялсан боловч уудам талыг туулж ер чадсангүй.

	«Бид замаа алдаж төөрчээ. Замаа хэрэв олохгүй бол би тархитай болохоосоо өнгөрчээ» гэж Айгуус гунив.

	«Би зүрхтэй болохоосоо өнгөрчээ» гэж Төмөр˗модчин гунив.

	«Би зоригтой болохоосоо өнгөрчээ» гэж аймхай Арслан гунив.

	«Би Канзастаа харихаас өнгөрчээ» гэж Дороз гунив. Тэд ихэд ядарсан, гуньсан, яахаа ч мэдэхээ байсан тул сууцгаав. Тэгтэл Дороз

	«За нөхдөө нөгөөх оготноо дуудъя. Тэд Маргад хот орох замыг мэддэг байж магадгүй» гэхэд

	«Нээрэн тэгье. Энэ маш зүйтэй санал. Энэ талаар урьд өмнө бид яагаад бодсонгүй вэ?» гэж Айгуус өгүүлэв.

	Дороз, дуудмагц тал бүрээс жижигхэн саарал оготнууд гүйлдэн ирлээ. Тэдний дунд нөгөө хаан оготно ч байлаа.

	«За бид та нарт юугаар туслах вэ?» гэж оготно асуув. Бид замаа алдаж төөрлөө. Маргад хот руу яаж явах вэ? хэлж өгөөч!»

	«За тэгэлгүй яах вэ. Харин нэлээд хол бий дээ» гэж хаан оготно Дорозод хэлэв.

	Дараа нь хаан оготно, Дорозын «Алтан малгайг» нь харж хэлсэн нь, 

	«Яагаад та энэ Алтан малгайны ид шидийг мэддэггүй юм бэ? Та далавчит сармагчнуудыг дуудаач, тэд Маргад хот руу та нарыг хүргэж өгөх байх» гэв.

	«Би энийг ид шидтэй гэж ер мэдсэнгүй. Энэ чинь ямар гэгч юм бэ?» гэж Дороз гайхав.

	«Та алтан малгайгаа толгой дээрээ гурав дахин эргүүл. Дараа нь «Далавчит сармагчин! Би та нарт тушааж байна. Одоохон ир гээ! Тэгвэл сармагчнууд ирнэ» гэлээ. Тэгээд жаахан байснаа нөгөө оготнууд гүйлдэн холдлоо. Учир нь тэд сармагчнуудаас айсан юм байжээ.

	Тэд нар намайг ч бас хорлож юу магад гэж Дороз айсанд Тэднээс та айхын хэрэггүй. За баяртай гээд хаан оготно хэлэв. Бүх оготнууд холдон гүйлдлээ. Дороз, Алтан малгайгаа гурав дахин эргүүлж

	«Далавчит сармагчнуудаа! Би тушааж байна. Одоо ирцгээ!» Гэтэл гэнэт хүчтэй салхи гарч тэнгэр харанхуйлан чанга инээлдэх дуун сонсогдлоо. Энэ үед далавчит сармагчнууд Дороз руу нисэн ирж тэдний удирдагч нь мэхийн ёсолж;

	«Та юу хэлэх гэсэн юм бэ?» гэв.

	«Бид Маргад хот орох гэж явна. Гэтэл замаа алдаж төөрлөө. Бид их ядарч байна» гэхэд

	«Бид та нарыг хүргэж өгье» гэж сармагчнуудын удирдагч амлав. Хоёр сармагчин Дорозыг дундаа суулгаж савраараа барин нислээ.

	Бусад нь Арслан, Төмөр˗модчин, Айгуусыг суулган хурдалж, нэг жижиг сармагчин Тотог аваад цөм нисэв.

	Энэ мөчид Дороз, Маргад хотын гялтганасан ногоон туяаг харжээ. Сармагчнууд уг газар буугаад мэхийн ёсолж чанга инээлдсээр буцан нислээ.

	Сайхан явж ирлээ! гэж Дороз нөхдөдөө өгүүллээ.

	Арван тавдугаар бүлэг. АЙМШИГТ ООЗ

	Дөрвөн аянчин, Маргад хотын их хаалганы дэргэд хүрч ирээд хонхыг нь дэлдлээ.

	Хаалгач, дааман нээж угтав.

	«За буцаад ирэв үү?» гэж тэр гайхширлаа. Айгуус, 

	Биднийг харахгүй байна уу?» Хаалгач:

	«Хорт хувилгаан та нарыг алсангүй юу?» Арслан;

	(«Үгүй, Харин Дороз түүнийг алсан»

	«Дороз хувинтай усаар түүнийг алга хийсэн» Хаалгач:

	«Бурхан гурван эрдэнэ минь! Яасан сайхан юм сонсогдоно вэ?» гэж Дорозын өмнө мэхийв.

	Дараа нь тэднийг өрөөндөө оруулаад том хайрцгаас нүдний ногоон шил гаргаж өглөө. Тэгээд Дороз ба түүний нөхөд Оозын ордон руу явав. Тэр зуур хаалганы манаач, дайралдсан хүмүүст, Дороз охин, баруун зүгийн хорлонт шидтэнийг алга хийсэн тухай хэлэхэд хүмүүс охиныг хүндэтгэн бөхөлзөнө.

	Ордны хаалган дээр өнөөх ногоон сахалт цэрэг зогсож байснаа охинд хаалга нээж өглөө. Ногоон үст гоё хүүхэн аянчдыг өрөө рүү нь дагуулан явав. Ногоон сахалт, Оозод аянчид ирсэн тухай мэдэгдэхэд тэр юу ч хариулсангүй. Дараагийн өдөр бас огт дуугарсангүй. Дараах долоо хоногт ч нэг ч үг хэлсэнгүй. Хожим аялагчид цөхөрч уур нь хүрч Дороз, ногоон сахалт цэрэгт;

	«Оозод очоод, хэрэв та амласандаа хүрэхгүй бол бид далавчит сармагчнуудаа дуудлаа шүү гэж хэл» гэв.

	Ногоон сахалт цэрэг тэр дороо Оозод очиж нисдэг, сармагчнуудын нь тухай хэлэхэд маргааш өглөө нь тэдэнтэй уулзахаар Ооз шийдлээ.

	Өглөө эрт ногоон сахалт дөрвөн аянчидтай уулзаж тэднийг илбэт Оозын өрөө рүү дагуулан явлаа. Тэд Оозын ордонд орж ирэхэд тэнд хэн ч байсангүй. Тэнд том толгой ч, гоё хүүхэн ч, аюулт мангас ч, дүрэлзэгч гал ч байсангүй. Аянчид өрөөний голд очиж хэсэг зуур дуугүй зогсохдоо чив чимээгүй удсан баахан ширвээдэв. Гэнэт чангаар:

	«Би агуу их Ооз байна. Ямар хэргээр та нар надтай уулзах гэж явна?» гэсэн дуу сонсогдлоо. Аялагчид эргэн тойрон харваас юу ч байсангүй. Дороз ихэд гайхаж;

	«Та хаана байна?» гэж асуулаа.

	«Би хааяагүй байдаг. Гэвч та намайг харахгүй» гэв. Дороз:

	Бид Ооз таны амлалт ёсоор ирж байна»

	«Ямар амлалт вэ?»

	«Та Канзас нутагт минь явуулж өгнө гээ биз дээ» Айгуус:

	«Над та тархи өгнө гэсэн биз дээ!» Төмөр˗модчин.

	«Над бас зүрх өгнө гэж амласан шүү дээ, та!» Арслан:

	«Намайг зоригтой болгоно гэсэн» гэж дараалан өгүүлцгээлээ.

	«Та баруун зүгийн хорлонт шидтэнийг алсан гэж үү?» гэсэн дуу сонсогдлоо.

	«Тийм ээ! Тэр алга болсон»

	«Бурхан минь! Ашгүй дээ... Маргааш ир. Над жаахан бодох юм байна...»

	«Бид дахин хүлээж чадахгүй. Танд бодох цаг зөндөө байсан» гэж Айгуус уурсав.

	«Та амласандаа хүрэх ёстой» гэж Дорозыг хэлэхэд Арслан, аймшигтай муухайгаар хүрхрэхэд, Тото айн харайж, ногоон торгон хөшиг татаастай булан руу шургав. Тэгтэл хөшиг нь тас няс хийн унахад цаана нь үрчгэр царайтай нэгэн атигар өвгөн зогсож байлаа.

	«Таныг хэн гэдэг вэ? гэж Дорозыг гайхширахад;

	«Намайг агуу их Ооз гэдэг» гэж өвгөн чичирхийлэн

	«Та битгий уурла. Таны төлөө би бүхнийг хийнэ» гэв. Дорозыхон цөм гайхацгаалаа. Дороз:

	«Би Оозыг маш том толгой байдаг гэж боддог» Айгуус «Би түүнийг маш гоё сайхан хүүхэн гэж санадаг» Төмөр˗модчин

	«Оозыг би муухай мангас байх гэж тааварладаг» Арслан;

	«Түүнийг би гал байх гэж төсөөлдөг» гэцгээлээ.

	«Үгүй ээ. Би хуурч байсан юм» гэж тэр өвгөн чичирсэн хоолойгоор хэлэв.

	«Хуурч байсан гэнэ ээ, та агуу их ид шидтэн биш гэж үү?» гэв. Өвгөн;

	«Үгүй, би шидтэн биш, бурхан минь. Гэвч хүмүүс намайг тийм гэж боддог байх. Би зүгээр л хүн» гэв. Төмөр˗модчин

	«Танд ид шид байхгүй гэж үү? Яасан аймаар хэрэг вэ? Хэн над одоо зүрх өгөх билээ!» гэлээ. Айгуус

	«Хэн над тархи өгөх билээ!» Арслан

	«Хэн намайг зоригтой болгох билээ?» гэж асууцгаалаа. Гэтэл Ооз

	«Эрхэм нөхөд өө миний тухай хүнд хэлдэггүй юм шүү» гэв. Дороз:

	"аныг хэн нэгэн хүн илбэчин биш гэдгийг мэддэггүй юм уу?" гэхэд

	«Хэн ч мэддэггүй юм. Намайг үзсэн хүн ер байхгүй. Тэгэхээр намайг ямар нэгэн аюултай амьтан гэж боддог байх л даа» гэж Ооз хариуллаа. Дороз:

	«Та санахгүй байна уу? Би анх уулзахад та маш том толгой байсан шүү дээ».

	«Энэ бага хэрэг. За наашаа ир. Би танд ямар нэг юм үзүүлье» гэж Ооз хэлэв.

	Тэр, тэднийг «халхавчны ар дахь бяцхан өрөөнд оруулаад нэг буланд нь байсан том толгой харууллаа. Үүнийг цаасаар хийсэн аж. Түүнийг тун урнаар зуржээ.

	«Би ширээний ард зогсож байсан бөгөөд оосроор татаж тэр толгойн ам, нүдийг нь хөдөлгөж байсан юм. Одоо ч энд хэд хэдэн сонин юм бий» гэж бяцхан өвгөн өгүүлэв.

	Тэгээд аянчдад, цаас, торгоор хийсэн гоё сайхан эмэгтэй, сүрлээр хийсэн аймшигт амьтан зэрэг олон сонин хачин юм үзүүллээ.

	"Танай гал чинь хаана байна вэ?" гэж Арсланг асуухад

	«Тэр чинь нэг үгээр хэлбэл тостой хөвөн байсан юм. Тэгээд ч гал нь тийм илчтэй байсан юм байхгүй юү!"

	«Нээрэн гэж үү? Та өөрөөсөө ичмээр юм» гэж Айгуус хэлэв.

	«Ёстой л ичиж байна гэж гараараа заан, за наашаа сууцгаа, би өөрийнхөө түүхийг та нарт яръя» гэж бяцхан өвгөн хэллээ. Уг нь би Канзаст төрсөн юм. Дороз

	«Би бас Канзаст төрсөн шүү дээ»

	«Тийм ээ. Би мэднэ. Би өсөөд цирк д ажиллаж байсан юм. Би янз янзын юм хийж оролдож үзсэн. Хожим би агаараас буух сургууль хийдэг боллоо. Бөмбөлгөөр агаарт явах бас ч хүнд байлаа. Олон хүн намайг үзэх гэж ирдэг байсан. Нэг өдөр хүчтэй салхи гарч намайг хөөргөөд явчхав. Би бөмбөлгөө яаж ч чадсангүй. Салхи намайг бүүр таньж мэдэхгүй газар аваачих нь тэр.

	Би түүнийг зогсоож ер чадсангүй. Энэ үед тас харанхуй болов. Юу ч харагдахаа болив. Хоёр өдөр болоод нэгэн сонирхолтой сайхан нутаг харагдлаа.

	Бөмбөлөг маань аажмаар доошлон буув. Олон сонин хачин хүмүүс цугларлаа. Тэд намайг айхавтар илбэч байх даа гэж бодож буй бололтой. Бас надаас нэлээд айсан бололтой, «Бид таны хүссэн бүгдийг хийе»гэж хэлцгээв. Тэгэхлээр нь би тэдэнд энэ хотын, төв дунд нь энэ ордныг барихыг тушаалаа. Энэ нутагт юм бүхэн ногоон, гоё сайхан байдгаас би энэ хотыг Маргад хот гэж нэрлэсэн юм. Би бүх хүмүүсийг нүдэндээ ногоон шилтэй яв гэж захирамжилсан юм. Тэгээд юм бүхэн ногоон харагдах болсон.

	Эндэхийн юм бүхэн ногоон биш гэж үү?» гэж Дорозыг асуухад:

	«Тийм биш ээ. Юм ногоон харагддагийн учир гэвэл Ногоон шилтэй байдгаас л тэр юм. Би олон жилийн өмнө энэ хотыг бариулсан. Тэгэхэд би залуу ч байж. Одоо би хөгширчээ.» Хүмүүс, Маргад хотод юм бүхнийг ногоон юм гэж боддог. Яагаад гэвэл тэд ногоон шилээ нүднээсээ ер салгадаггүй юм. Маргад хот үнэхээрийн гоё сайхан. Нутгийнхан ч баяр золбоотой. Хүмүүс намайг их хайрлаж хүндэтгэдэг юм. Гэвч би хэзээ ч тэднийг хараагүй.

	Би дандаа илбэчдээс айж байдаг. Яагаад гэвэл тэд их хүч чадалтай. Харин над бол ямар ч ид шид байхгүй. Хойд урд зүгийн илбэчид их сайн санаатай. Гэвч баруун, зүүн зүгийнхэн хорон санаатай байдаг юм даа. Гэвч тэд, надаас айдаг юм гэнэлээ. Тэд намайг их хүч чадал, ид шидтэй л гэж боддог байх. Таныг би, зүүн зүгийн дошгин илбэчийг аллаа гэж сонсоод баярлаж л байлаа шүү! Одоо ч гэсэн би, таныг баруун зүгийн хорт хувилгааныг бас дарсанд баясаж л сууна. Гэхдээ би өөрөөсөө ичих юм. Яагаад гэвэл би амласандаа хүрч чадахгүй байна. Дороз:

	«Би таныг муу хүн гэж бодлоо» гэв.

	«Оо, Эрхэм минь тийм биш. Би сайн хүн. Харин би маш муу илбэч» гэж бяцхан өвгөн ярилаа. Айгуус:

	«Над тархи өгч чадашгүй нь үү та?» гэхэд

	«Та яах нь вэ? түүгээр. Таны ухаан чинь түүнгүйгээр хангалттай юм биш үү? Та нөхдөөсөө хамгийн ухаантай нь юм байна».

	«Сайн байна. Гэвч би тархитай л болмоор байна» гэхэд бяцхан өвгөн түүнийг болгоомжлон харснаа.

	«За би муу илбэчин шүү. Гэсэндээ яах вэ, чи маргааш надтай уулзаарай! Би чиний толгойг тархиар дүүргэж өгье» гэв.

	«Аа! Яасан сайн юм бэ! Баярлалаа. Би маргааш очно» гэж Айгуус урамшлаа. Арслан:

	«Намайг зоригтой болгохгүй юм уу?» гэхэд

	«Та зоригтой шүү дээ. Чи аюултай тулгарахаараа яадаг вэ, тэр чинь л ёстой зориг» гэж Ооз хариулав.

	Гэсэн ч би зоригтой болмоор байна. Огт айдаггүй л болмоор байна.

	Тэгвэл чамд маргааш зориг өгье гэж алгаа үрэн хэлэв. Төмөр˗модчин бас;

	«Та над зүрх өгөх үү?» гэхэд

	«Чамд энэ хэрэгтэй гэж үү? Зүрхгүй гээд дутсан юу байна. Зүрхтэй атлаа хүйтэн, хар сэтгэлтэй хүн бас байдаг шүү»

	Гэсэн ч би жинхэнэ зүрхтэй болмоор байна. Тэгвэл л миний сэтгэл ханана. 

	«Сайн байна. Маргааш ирээрэй. Би зүрх өгөмз» гэв.

	«Намайг Канзаст минь хэзээ явуулах вэ? гэж Дороз асуухад;

	«Бид энэ талаар бодох хэрэгтэй байна. Хоёр буюу гурван өдрөөс бараг ч болох бол уу? Говь цөлийг яаж туулахыг би хэлэмз! Намайг илбэчин биш гэдгийг хүмүүст хэлж болохгүй» гэж бяцхан өвгөн захилаа.

	Тэд Оозын амлалт болон түүний тухай хэнд ч хэлсэнгүй. Өрөөндөө ирж баяр хөөр болов.

	 

	Арван зургаадугаар бүлэг. ООЗ ХЭЛСНЭЭ БИЕЛҮҮЛЭВ

	Маргааш өглөө нь Айгуус нөхдөдөө

	«Би Оозынд одоо очно. Тархиа авч жинхэнэ хүн болно» гэж баяслаа.

	«Тархигүй ч гэсэн чамд би их хайртай» гэж Дорозыг өгүүлэхэд

	«Би таны хайр ивээлийг үргэлж санан бахдаж явдаг, намайг сэргэлэн сайхан тархитай болохоор та улам л дуртай болно» хэмээн хариуллаа. Тэгээд баяртай гээд Оозын ордон руу очиж хаалгыг нь тогшиход;

	«За ор» гэж Ооз хэлэв, Орвоос мөн л өнөөх бяцхан өвгөн цонхныхоо дэргэд сууж байлаа.

	«Би тархиа авах гэж явна»

	«За! тийм, наашаа суу! За уучлаарай! Би одоо толгойг чинь салгана. Тархиар дүүргэнэ».

	«Тэгэлгүй яах вэ. Салга, салга!» гэв.

	Тэгээд нөгөө өвгөн Айгуусны толгойг салган аваад доторх сүрлийг нь гаргаж хаяв. Дараа нь тэр бяцхан өрөөнд орж үртэс сүлбүүр хоёрыг сайн хольж толгойд нь хийгээд их биетэй нь бөхөллөө. Тэгснээ Ооз:

	«За одоо та, агуу хүн болно. Танд их шинэ хурц тархи өгсөн» гэлээ. Айгуус чин үнэнээсээ талархан баясаж талархал хүргээд нөхөд рүүгээ ирлээ. Дороз;

	«За ямар байна» гэхэд

	«Ай их ухаантай болчхож. Одоохон би юм бүгдийг мэддэг болно» гэлээ. Төмөр˗модчин

	«Яагаад таны толгойд сүлбүүр байна вэ» гэхэд

	«Яах вэ, миний тархи их хурцаар сэтгэдэг юм» гэлээ.

	«Сайхан юм. За би ч гэсэн Оозынд очиж зүрхээ авъя даа» гэж Төмөр˗модчин өгүүлээд Оозын ордон руу очлоо. Хаалгыг нь тогштол

	«За ор!» гэв.

	«Би зүрхээ авах гэж явна»

	«Сайн байна. Гэвч одоо цээжинд чинь жаахан хонхор гаргамаар байна. Яагаад гэвэл зүрхийг түүгээр оруулна даа»

	«Тэгэлгүй яах вэ»

	Ооз, зүрхийг нь тавих бяцхан хонхор гаргаж шүүгээ рүүгээ очоод гоё сайхан торгон зүрх гаргаж ирээд:

	«Энийг муухай зүрх гэж хэлэхгүй биз дээ» гэхэд «Тэгэлгүй яах вэ. Хир зөөлхөн бол?» «Их зөөлөн шүү»

	«Гэвч хир зөөлнийг нь одоо л үз дээ» гээд тэр зүрхийг нь биед нь хийж өглөө, 

	Тэгээд илбэч Төмөр˗модчины цээжний цоорхойг төмрөөр бөглөж өгөөд:

	«Та их зөөлөн зүрхтэй болов. Ёстой, бардаж явахад болно» гэв.

	Төмөр˗модчин Оозод дахин дахин талархаж нөхөд рүүгээ ирлээ. Нөхөд нь хараад баяр хөөр болцгоолоо.

	Дараа нь Арслан, Оозынд очиж хаалгыг нь тогшиход:

	«За, ор!» гэв.

	«Би зоригтой болох гэж явна»

	«Сайн байна. Танд би хүссэний чинь л өгнө». Ооз, шүүгээнээсээ ногоон лонхтой юм гаргаж амыг нь нээгээд «энийг уу!» гэж Арсланд өглөө.

	«Энэ чинь юу вэ?»

	«Зүгээр л уугаад үз. Зориг оруулдаг юм, зориг гэдэг чинь бидний бие дотор байх ёстой шүү дээ»

	Арслан, лонхтой юмыг нь авч уулаа

	«За яаж байна?»

	«Их аятайхан болж байна» гээд тэндээс гарч нөхөд рүүгээ очиж энэ бүгдээ сонирхуулан ярилаа. Ооз инээд нь хүрч бодсон нь:

	«Би тэднийг баярлуулж л орхилоо. Дорозыг нь яаж аргалдаг билээ» гэж арга эрэлхийлэв.

	 

	Арван долоодугаар бүлэг. АГААРЫН БӨМБӨЛГӨӨР

	 

	Гурван өдрийн турш Дороз, Оозыг харсангүй. Тэр бяцхан охин их санаашран байсан авч нөхөд нь баяр хөөр болсоор байв. Яагаад гэвэл тэдний хүслэн цөм биелжээ.

	Харин Дороз, цаг үргэлж гэртээ харих гэж уйтгарлана. Гурван өдөр болоод Ооз, Дорозыг ордондоо дуудаад ихэд хүндэтгэн;

	«За суу даа. Би, нөгөөх их цөлийг яаж гатлахыг гадарлаж байна» гэхэд Дороз;

	«Би чинь Канзас руугаа явна шүү дээ»

	«Тийм л дээ. Гэвч тэр цөлийг заавал туулах ёстой» Тэгж байж л замдаа орно, Гэртээ ч харина.

	«Яаж би тэр цөлийг туулна даа!»

	«Яах вэ! Би өөрийнхөө бодсоныг өөрт чинь хэлэмз.» «Би анх энэ нутагт ирэхдээ агаарын бөмбөлгөөр ирсэн юм шүү дээ. Чи харж байгаа биз дээ» гэж үзүүлэв. Үгээ тэр үргэлжлүүлэн;

	«Би одоо тэр бөмбөлгийг хийнэ.»

	«Яаж?»

	«Торгоор л хийнэ дээ. Тэгээд бид дотор нь халуун хий дүүргэнэ. Бөмбөлөг маань ч нисдэг болно. Тэгээд тэр цөл дээгүүр салхи биднийг гаталгаж өгнө.»

	«Юу вэ? «Бид» гэх чинь. Та чинь надтай явах юм уу?»

	«Тийм ээ! Тэгэлгүй яах вэ. Энэ ордонд амьдралаа өнгөрүүлнэ гэдэг яршигтай юм. Канзас руугаа хоёулаа хамт явъя!»

	«Ай ямар сайхан юм бэ?

	Ээ гялай!»

	«Сайн байна. Харин чи агаарын бөмбөлөг хийхэд минь туслаарай» гэж Хэсэг ногоон торго авчраад нөгөөх бөмбөлгөө хийж эхэллээ. Удалгүй үүнийгээ бэлэн болгов.

	«Одоо бидэнд бас сагс хэрэгтэй. Тэр сагсан дотроо суугаад ниснэ» гэхчлэн тэр хоёр ярилцлаа.

	Ногоон сахалт цэрэг том сагс авчран өгөхөд Ооз, урт оосроор хүлж бэхэллээ. Аялахад бүгд юм бэлхэн болов.

	Ногоон сахалт хүмүүст хандаж

	«Манай их эзэн Ооз, тэнгэрт байдаг өөрийнхөө илбэч ахтай уулзахаар явах гэнэ» гэхэд бүх хүмүүс Оозыг үзэхээр ирцгээв. Тэд том ногоон бөмбөлөг хараад бие, бие рүүгээ шивнэлдэж эхэлнэ.

	Төмөр хүн, мод хөрөөдөн зэхэж, Ооз бөмбөлгийнхөө дор гал ноцоолоо. Бөмбөлөг тэр дорхноо халуун хийгээр дүүрч хөөрөхөд бэлэн болов. Дараа нь Ооз сагсандаа сууж хүмүүст хандан «Би тэнгэрт залардаг хувилгаан ахтайгаа уулзахаар хол явлаа. Ухаант өвсөн хүн та нарыг удирдана» гэлээ. Халуун хийгээр дүүргэгдэж бөх уяагаар бэхлэгдсэн бөмбөлөг агаарт хөөрөхөд бэлэн болжээ.

	«Дорозоо ирээрэй. Түргэн ирээрэй. Бөмбөлөг нислээ» гэж илбэч хаширлаа. 

	Тото хаачив аа. Түүнгүй би яасан ч явахгүй гэж охин сандрав. Нохой нь муурын зулзага хөөцөлдөөд арилж орхижээ. Хожим охин, Тотогоо барьж авчрав. Тэр түүнийг өргөн, бөмбөлгийн зүг гүйв. Ооз, түүнд туслахаар сагсан дотроо сандарна. Гэвч бөмбөлөг, Дорозыг хүлээлгүй аль хэдий нь агаарт хөөрлөө.

	«Буцаад ирээч. Би явах юм сан» гэж охин хашхирав.

	«Би ирж чадахгүй байлгүй. За баяртай» гэж тэр сагсан дотроос хашхирахад үдэгсэд бас баяртай гэж тэнгэр өөд ширтэн улам улам өндөрт хөөрөн холдож буй Оозын хойноос харж хоцорлоо. 

	Ооз, хэзээ ч дахин ирсэнгүй. Дороз, ердөө ч түүнийг харсангүй. Гэвч хүмүүс тэднийг үргэлж дурсан хайрлаж бие биестээ;

	«Ооз бол бидний сайн нөхөр. Тэр энд байхдаа энэ гоё сайхан хотыг бидэнд зориулан бариулсан юм. Бид үргэлж баярлаж байдаг» гэлцдэг байлаа.

	Тэд Оозыг алс салан одсонд нь үргэлж харамсан ярилцдаг болов.

	 

	Арван наймдугаар бүлэг. АЛС ӨМНӨ ЗҮГТ

	Дороз, хэзээ нэгэн цагт Канзас нутагтаа очиж чадашгүй нь гэж цөхрөв. Нөхөд нь ч түүнд гүнээ харамсана. Төмөр˗модчин уйлан уйлан гашуудахад Дороз нулимсыг нь арчин хэлхээсийг нь болгоомжлон тосолно.

	Айгуус Маргад хотыг захирамжлан суув. Хүмүүс ч түүнийг ихэд бахархан талархана.

	Удалгүй дөрвөн найз Оозын ордонд уулзлаа. Тэд юу хийхээ зөвлөлдлөө.

	Айгуус, Дорозыг

	«Чи надтай Маргад хотод хоцор! Цөмөөрөө сайхан хамт байцгаая гэхэд.

	«Би яасан ч энд байхгүй. Заавал Канзас руугаа явна. Авга хүргэн ах, нагац эгч хоёртойгоо уулзана» гэлээ. Төмөр˗модчин:

	«Зүйтэй. Энд бид юу хийх вэ? гэхэд өвсөн хүү жаахан бодсоноо.

	«За, Сармагчнуудаа дуудъя! Тэд Дорозыг тэр цөлөөр гаталгаж өгөх байлгүй» гэв. Дороз:

	«Энэ зүйтэй санал. Одоохон би яваад Алтан малгайгаа аваад ирье!» гэлээ.

	Дороз, Оозын ордонд Алтан малгайгаа авчирч толгой дээрээ тавиад гурав дахин эргүүлээд

	«Далавчит сармагчнуудаа! би ярьж байна. Одоохон хүрээд ирцгээ!» гэж хэлмэгц тэнгэр харанхуйлж хүчтэй салхи гарлаа. Удалгүй, инээн шивнэлдэх дуун гарч сармагчнууд өрөөнд нь нисэж ирцгээв.

	«Одоо та хоёр дахь удаагаа биднийг дуудлаа» гэж сармагчны удирдагч хэлээд

	«За танд юу хэрэгтэй вэ?» гэв.

	«Намайг Канзаст минь хүргэж өгөөч! Би авга, нагац нартайгаа уулзмаар байна»

	«Уучлаарай! Бид тэр цөлөөр туулж чадахгүй. Зөвхөн л энэ нутгийг тойрон нисдэг юм. Баяртай» гээд тэд цонхоор гарч нисэж одлоо. Дороз уйллаа.

	«Битгий уйл! Айгуус, бидэнд уран ухаан хэлж өгөх байлгүй» гэж Төмөр˗модчин аргадав. Айгуус, хэсэг зуур дуугүй байснаа.

	«За ногоон сахалт цэргээ дуудъя. Тэр бидэнд чухам яахыг хэлж өгч магад» гэв. Дуудмагц, ногоон сахалт ордны өрөөнд дорхноо орж ирэв.

	«Энэ бяцхан охин цөлөөр туулах гэсэн юм. Ямар арга байна гэхэд

	«Мэдэхгүй юм даа. Энэ нутгийнхан хэзээ ч тэр цөлийг туулж байгаагүй юм» гэж ногоон сахалт хэлэв.

	«Энэ талаар бидэнд туслах хүн ер байна уу» гэж охины магадлахад

	«За байз! Глинд гэдэг хүн л хэлж магадгүй» «Глинд гэж хэн юм бэ?»

	«Энэ бол өмнө зүгийн сайн хувилгаан. Тэр, маш их ид шидтэй санаа сайхантай. Түүний ордон нь тэр их цөлийн ойролцоо байдаг юм. Тэр хувилгаан л яаж тэр цөлийг туулахыг хэлж өгч магад.»

	«Тэр сайн хувилгаан гэнэ ээ!»

	Хүмүүс, их л сайн гэлцдэг юм. Сэтгэл сайхантай тун гоё хүүхэн юм гэдэг. Тэр олон жил амьдарсан боловч үргэлж залуугаараа байдаг юм».

	«Яаж түүний ордон г олох вэ?

	«Зам нь чанх өмнө зүгт бий. Гэвч маш аюултай. Тэндхийн ой тайгад мангас, шуламс зөндөө байдаг юм. Тэнд хэсэг сонин хүмүүс нутагладаг гэлцдэг юм. Аянчдыг өөрийнхөө нутгаар бараг л өнгөрүүлдэггүй юм гэнэ лээ. Тэгээд ч манайхан тийшээ зүглэдэггүй юм даа» гээд ногоон сахалт салж явахад өвсөн хүү;

	«Дороз чи, тийшээ явсан нь дээр. Глиндээс тусламж гуй!» гэхэд Арслан;

	«Би Дорозтой хамт явъя! Би энэ хотоос уйдаж байна. Ойтой нутгаар явахад улам ч сайхан санагдана. Би араатан болохоороо тэндхийн байдлыг гадарлаж байна. Чамайг ямар нэг аюулд учрах юм гэхэд би тусалж ч юу магад.»

	«Зүйтэй! Би бас Дорозтой явмаар байна. Хэрэг тохиолдоход би тусалж чадна» гэж Төмөр˗модчин өгүүлэв.

	«Хэзээ бид явах болж байна» хэмээн Айгуусыг лавлахад;

	«Та бас явах юм уу? гэж тэд гайхацгаалаа

	 

	«Тэгэлгүй яах вэ. Намайг тарианы талбайн модноос буулгаж сэргэлэн тархитай болоход минь тусалсан юм. Би хоцрохгүй. Заавал хариу тус хүргэнэ» гэлээ. Дороз:

	«Нөхдөдөө би баярлалаа. Та нар намайг сайхан халамжилж байна. Би хэзээ ч мартахгүй. Гэвч би хамгийн түргэн явахыг л бодож байна» гэхэд

	«Бид маргааш өглөө явна» гэж Айгуус батлан өгүүллээ.

	 

	Арван есдүгээр бүлэг. АЮУЛТ МОДНУУД

	Маргааш нь ногоон үст гоё хүүхнийг Дороз үнсэж бусад нөхдийн хамт тэднийг гараараа даллан салахын ёс хийлээ. Ногоон сахалт цэрэг их хаалга хүртэл үдэв. Хотын хаалгач тэднийг хараад ихэд гайхаж, 

	«Та үнэхээр, энэ гоё хотыг орхиод, тэр аюулт газар тийш явж байна тэг үү?» гэв

	Гэвч тэр нүдний шилнүүдээ авч нөгөөх том ногоон хайрцагтаа цоожлоод замдаа сайн явахыг ерөөн;

	«Дахин түргэн ирээрэй» гэж өвсөн хүүд хүслээ. Айгуус;

	«Тэгэлгүй яах вэ. Гэвч би юуны өмнө Дорозын гэртээ харихад нь туслах ёстой» гэв.

	Явахдаа Дороз хотын хаалгачид: «Танай гоёмсог сайхан хотынхон намайг халамжлан хайрлаж байсанд би талархлаа хүргэхийг хүсэж байна» гэхэд

	«Манайхан таныг эндээ хоцроосой гэж бодож байна. Гэвч та гэртээ харих гэж байгаа болохоор яах вэ. Бид таныг замдаа саадгүй явж удалгүй харина гэдэгт итгэж байна» гэв.

	Нар халахын үес тэд, өмнө зүгийг чиглэн гарлаа. Тэд цаг мөч бүр баяр хөөр болон бие биетэйгээ ярилцан явлаа.

	«Над ч хотын амьдрал ер зохишгүй» гэж Арслан өтгөн өвс, гүн ногоон ойн зүг харан баясна.

	«Эцсийн дүнд Ооз ч тийм муу хувилгаан биш юм аа. Тэр намайг, зөөлөн, аятайхан зүрхтэй болгосон шүү» гэж төмөр хүн хүүрнэнэ.

	«Тэр над тун ч сэргэлэн тархи өгсөн шүү» гэж Айгуус баярлана.

	«Ооз илбэчний хувьд муу ч, хүний хувьд сайн юм» хэмээн Дороз магтана. Жуулчлалынхаа эхний өдөр аялагчид, ногоон талыг туулж амжжээ. Тэд сэрүүн агаарт, хөдөө хээр амарч тайван сайхан унтлаа.

	Өглөө нь аяллаа үргэлжлүүлж балар ойн захад ирцгээв. Өтгөн ой, шигүү мод харанхуйлан содон эвгүй харагдана.

	Айгуус захын нэг мод чиглэн очив. Мөчир доогуур нь ормогц мөчрүүд түүнийг барьж аваад нөхдийн нь зүг чулуудав. Ганцхан Айгуус сүрлээр бүтсэн учир өвдсөнгүй. Гагцхүү ихэд гайхна. Дороз түүнийг дэмжиж босгов. Дахиад би очоод үзье. Би Айгуус болохоор өвдөхийг ямар мэдэх биш. Харин чамайг бол их өвтгөнө шүү.

	Тэгээд нэг мод руу очтол мөчрүүд нь түүнийг барьж аваад гэдрэг нь шидэв.

	«Энэ их сонин юм. Цөмөөрөө яах вэ?» гэж Дороз асуулаа.

	«Энэ мод бидний аялалд саад хийхийг хүсэж байна» гэж Арслан эгдүүцэв.

	«Би ч ямар нэг юм хийхээр бодож байна» гэж Төмөр˗модчин хэлээд сүхээ авч захын мод руу очлоо. Нэгэн том мөчир барих гэж сарвалзахад нь сүхээрээ дор нь тас цавчжээ. Мод чичирч эхлэхэд чангаар ёолох дуун сонсогдов. Төмөр˗модчин мөчрүүдийн доогуур түргэн түргэн алхална.

	«Явъя! Нөхөд өө! Түргэлээрэй» гэхэд тэд цөм шууд Төмөр модчин лүү гүйв. Ойн бусад моднууд аянчдыг барихыг хүссэнгүй. Тэр захын моднууд энэ ойн харуулууд байжээ. Тэр аянчдаас ойгоо хамгаалж байгаа юм гэж Айгуус хэлэв. Дорозынхон ойн захад хүрэв. Тэнд гайхал төрүүлэм, цагаан шаазангаар хийсэн өндөр хэрэм харагдана. Энэ шаазан сав суулгатай адил бөгөөд тэд нараас ч бүр өндөр ажээ.

	«Бид одоо яана?» гэж Дороз асуухад

	«Би шат хийе. Тэгээд шатаараа дамжаад л даваад гарчихъя» гэж Төмөр˗модчин хэллээ.

	 

	Хорьдугаар бүлэг. ШААЗАН ХОТ

	Төмөр˗модчин шатаа хийх зуур, Дороз их ядарсан тул унтахаар хэвтэв. Дараа нь Арслан, Тото хоёр хэвтэж бас унтахыг хүсжээ. Айгуус, Төмөр˗модчины хийж байгаа юмыг харж байснаа түүнд;

	«Хэн энэ хэрмийг энд хийсэн юм бэ? Үүний цаана хэн суудаг юм бэ?»гэхэд

	Удалгүй цөмөөрөө хэн байдгийг нь олж үзье гэж Төмөр˗модчин хариуллаа.

	Удалгүй тэр шатаа дуусгаад хана түшүүлэн тавилаа. Айгуус, Дороз, Арслан хоёрыг сэрээгээд хамт шат руу очлоо. Айгуус, түрүүлж шат дамжин хэрэм дээр гараад;

	«Бурхан минь!» гэж хашхирав. Арслан, Төмөр˗модчин хоёр түүнийг бас дуурайв.

	Эцэст нь тэд цөм ханан дээр гарч доошоо хараад гайхан сонирхоцгоов.

	Тэд маш сонин орон харцгаав. Байшин барилгуудыг нь цагаан шаазангаар барьжээ. Байшингууд нь маш жижиг бөгөөд гоё аж. Тэнд бас шаазан үхэр, хонь, адуу, гахай бэлчинэ.

	Энэ орны хүмүүс маш сонин ажээ. Тэд саальчид, гүнж, алиалагчид болоод олон янзын шаазан дүрснүүд байсан бөгөөд цөм гоё сайхан шаазан гургуул байсан нь томоороо Тото шиг ажээ. Тэдний хувцас нь хүртэл шаазангаар хийгджээ.

	«Одоо яаж бууцгаах вэ?» гэж Дороз өгүүлэхэд өвсөн хүү хамгийн түрүүн харайж дараа нь бусад нь түүний дээр бууцгаав. Тэгээд түүнийг өргөж босгоод хувцсыг нь гөвж цэвэрлэцгээлээ.

	«Бид энэ сонин орноор дайрах нь гээч. Яагаад гэвэл бид чанх өмнө зүгт явж байгаа» гэж охин өгүүлэв.

	Тэд шаазан орныг чиглэн хөдлөв. Удалгүй нэг хөөрхөн шаазан саальчин, үнээ сааж суухтай дайралдлаа. Ойртон ирвээс үнээ нь үргэж хувингаа хайрч, саальчин эзнээ ч унатал хайрав.

	Тэгсээр тэр үнээ шаазан хөлөө хугалав.

	Ай халаг! гэж ихэд уурссан шаазан саальчин хараагаад, «Яаж байгаа чинь энэ вэ, үнээ минь хөлөө хугалчихлаа, одоо түүнийг засах хэрэг гарлаа. Та нар ер нь үхэр мал эвдлээд энд юу хийж яваа улс вэ? гэж хэлэв.

	— Уучлалт гуйя. Бүү уурлагтун! гэж Дороз хэлэв.

	Шаазан саальчин ихэд уурссан тул хариу ч хэлсэнгүй үнээнийхээ хугархай хөлийг газраас аваад үнээгээ хөтлөөд явж одов.

	«Бид энд тун болгоомжлох ёстой. Эндэхийн бяцхан гоё хүмүүс эмзэг байдаг юм шүү» гэж Төмөр˗модчин санууллаа.

	Дараа нь Дороз нэгэн хөөрхөн гүнжийг харлаа. Тэр аянчдыг харж гайхаж байснаа цаашаа зугтлаа.

	Дороз хойноос нь гүйв. Учир нь түүнийг сайн харахыг хүссэн аж.

	Гэтэл шаазан хүүхэн «Намайг битгий хөөгөөч! Миний хойноос битгий яваач!» гэж хашхирахад нь Дороз, зог тусан;

	«Яагаад болдоггүй юм бэ?» гэв.

	«Яагаад гэвэл» зогсож бай! Би шургаж унаад хөлөө хугалчихна гэхэд «Хэрэв тэгвэл би засаад өгнө! гэж хариулав.

	Тийм үү. Гэвч би муухай болно шүү дээ. Хараач! Манай алиалагчийн нэг нь энд ирж явна. Тэр дандаа толгойгоороо зогсох гэж байдаг юм. Тэр нэг л мэдэхэд гар, хөл, толгой биеэ, гэмтээчихсэн байдаг юм! Тэгээ л бүр муухай амьтан болсон юм гэж Хариуллаа. 

	Дороз, бяцхан алиалагчийн ирж явахыг үзэв. Түүний хувцас нь улаан ногоон, цэнхэр, шар өнгөтэй аж. Гар хөл, бие нь олон дахин засагдсан нь сайхан биш болжээ. Гэвч гүнж нэн хөөрхөн харагдахад Дороз:

	«Та надтай хамт Канзас руу явахгүй юу? Чи их хөөрхөн харагдаж байна. Би таныг сагсандаа хийгээд явна. Тэгээд та тавиур дээр нь зогсох болно. Би таныг үргэлж, хайрлаж байя» гэв.

	«Үгүй, би тантай явахгүй. Энэ миний нутаг. Эндээ би байх дуртай. Би танай нутагт очихыг хүсэхгүй. Тавиур дээр зогсохыг ч хүсэхгүй байна. За баяртай» гэж хэлэхэд Дороз 

	«Баяртай» гэв. 

	Аялагчид шаазан орныг дайрч тун болгоомжтой явцгаана. Яагаад гэвэл тэд нэг ч юм эвдэх сүйтгэхийг ер хүссэнгүй. Удалгүй тэд шаазан орны нөгөө нэг захад хүрлээ. Дахиад л бас шаазан хэрэм харцгаав. Гэвч энэ өндөр бус байв. Тэд Арслан аа унаад хэрэм дээгүүр харайлган гарцгаав.

	 

	Хорин нэгдүгээр бүлэг. АРСЛАН, АРААТНЫ ХААН БОЛОВ

	 

	Дороз ба түүний нөхөд шаазан хэрмээс буухдаа өөр нэгэн балар битүү ой байхыг харжээ.

	Ойн мод нь том бөгөөд хөгширсөн ажээ. Тэр хавийн газар хатсан навчсаар бүрхэгджээ. Түүнийг хараад Арслан ямар сайхан ой вэ. Би ийм сайхан нутгийг хэзээ ч үзээгүй гэж хорхой нь хүрнэ.

	«Энэ ой арай жаахан харанхуй юм биш үү?» гэж өвсөн хүүг асуухад Арслан

	«Тиймгүй. Миний бүх амьдрал, дандаа ийм л газар байгаасай гэж би бодож байна. Зөвхөн энэ хөгшин моднууд, бидний хөл доорх зөөлөн ногоон өвсийг нь харахгүй юу ёстой л араатан амьтны л орон юм даа» гэв.

	«Нээрэн л энэ ойд зэрлэг амьтад байдаг байх даа» гэж Дорозыг асуухад

	«Лав бий байх. Гэвч би ойр орчинд юм харсан л үгүй» гэж Арслан хариуллаа. Тэд тэрхүү ой дундуур аялсаар тас харанхуй болгов.

	Арслан, Тото, Дороз гурвын нойр хүрч хэвтэв. Төмөр˗модчин, Айгуус хоёр дэргэд нь үүр цайхыг хүлээн зогсоно.

	Өглөө болмогц тэд аяллаа үргэлжлүүллээ. Гэнэт тэд олон араатан амьтдын хүрхрэх аймшигт бөглүү дууг сонсоцгоолоо. Гэвч тэд айж сандарсангүй, шулуухан алхалсаар яваад араатнуудын цуглаан болж байхтай тааралдлаа. Тэнд бар, заан, баавгай, чоно, үнэг зэрэг олон амьтад цугларан сууцгаасан байв, Тэд зөвлөгөөн хийж байна гэж Арслан тайлбарлав.

	Энэ үед араатнууд Арсланг хараад архиралдахаа болив. Хамгийн том нэг Бар, Арслан руу ойртож ирснээ өвдөг сөгдөн

	«Араатны хаантанд баярыг хүргэе. Та яг цагтаа ирлээ. Бид их аюулд учраад байна хаан минь!» гэцгээв.

	«Юун аюул бэ?»

	«Бид энд дайсантай учраад байна»

	«Энэ бол тун том Аалз заан шиг том биетэй юм. Хөл нь урт, мод шиг бүдүүн. Найман хөлтэй. Тэр, амьтдыг барьж аваад ялаа шиг л идчихнэ. Бидэнд их аюултай байна. Тэгээд бид яах тухайгаа зөвлөхөөр энд цуглараад байна»

	Арслан хэсэг зуур бодсоноо

	«Энэ ойд өөр Арслан байна уу!» гэж асуулаа.

	«Үгүй, энд хэдхэн байсныг нь Аалз цөмийг нь идчихсэн. Харин та л тэднүүдээс том, хүчирхэг юм байна» гэнэ. Арслан:

	«Зүйтэй! Би тэр Аалзтай чинь тулалдана. Дараа нь тэгээд ойн араатны хаан болох байх» гэв. Бүх араатнууд:

	«Зөв, зөв» гэж хүрхрэлдэв. Арслан: 

	«Тэр Аалз чинь хаана байна вэ?» гэхэд Бар савраа хөдөлгөн

	«Тэрүүхэнд, нэг модны ёроолд» гэж хариулав. Арслан; «баяртай» гэж нөхдөдөө хэлээд Аалз руу очлоо.

	Модны ёроолд аварга том Аалз унтана. Бие нь хар үсээр хучигджээ. Хурц ярзгар шүд, дарвагар том амтай аж. Хүзүү нь утас мэт нарийхан.

	Арслан дорхноо Аалзны нуруун дээр үсрэн хурц савраараа хүзүүн дээр алгадав. Аалз дорхноо талийжээ. Дараа нь Арслан нөгөөх араатнууд руугаа ирэхэд тэд хүлээж байлаа. Арслан: «Танай дайсныг би дарсан. Түүнээс айлтгүй болсон!» гэхэд араатнууд түүний өмнө өвдөг сөгдөн бөхөлзөнө. Тэгээд тэр:

	«Би эргээд ирнэ. Намайг хүлээж байгаарай» гэв. Дөрвөн аянчин, «баяртай» гэж араатнуудтайгаа салах ёсоо хийгээд өмнө зүгт аяллаа үргэлжлүүлэв.

	 

	Хорин хоёрдугаар бүлэг. ӨМНӨ ЗҮГИЙН ОРОН

	Аянчид гүн ойг арайхийж туулан захад нь гартал хурц шовх хадан хясаа бүхий өндөр толгой харагдав.

	«Бид энийг давах ёстой» гээд Айгуус зориглон захын хаданд тулж очтол.

	«Буц, буц!» гэсэн хахирган дуу хадлаа.

	«Хэн бэ та?» гэж Айгуус асуухад:

	«Энэ манай хясаа байна. Та үүгээр нэвтэрч болохгүй» гэж тэр хадан дээгүүр нэг толгой цухалзлаа.

	«Бид өмнө зүгт явж байна. Наагуур чинь өнгөрөөдөхье!» гэж Айгуусны гуйхад

	«Болохгүй ээ!» гэсэн дуу дахин гарч араас нь дахин нэг толгой цухалзлаа.

	Тийм сонин хүнийг аянчид хэзээ ч үзээгүй ажээ. Тэд палигар том толгойтой, хүзүү нь булиа, давхар нугалаа гарчээ. Харин Айгуус айсангүй:

	«Бид уучлахыг гуйя! Наад хясаагаар чинь давахаас өөр замгүй» гээд чигээрээ явав.

	Энэ үед нөгөө сонин хүмүүсийн хүзүү сунан уртсаж Айгуусыг толгойгоороо мөргөлөө. Хөөрхий Айгуус. агаарт эргэлдэн гэдрэгээ уналаа. Сонин хүний хүзүү цахин агшиж:

	«Аа хаа, хаа! Энэ юу ч биш» гэж инээхэд

	Цаанаас нь бас олон толгойнууд бултганан чанга инээлдэнэ.

	Энэ үед Арслангийн уур хүрч аймаар муухай хүрхрэн хясаа өөд дүүлэхэд, тэд хүзүүгээ дахин сунгаж лантуудсанд Арслан толгой руу бөмбөг адил бөмбөрөн унаж ирэв. Дороз, Айгуусны дэргэд очиж босоход нь туслахад Арслан, хамраа долоон

	«Бид энэ хясааг давж чадахгүй нь» гэв.

	«Бид яах вэ?» гэж Дорозыг гайхширахад

	«Далавчит сармагчнуудаа дуудъя!» Та дахиад нэг хэлээд үз гэж Төмөр˗модчин санал гаргав.

	«Юун сайн юм бэ?» гэж охин Алтан малгайгаа тавиад сармагчнуудаа дуудтал дорхноо тэд ирэв.

	"Яах гээ вэ та?" гэж толгойлогч нь сөгдөв.

	«Биднийг энэ хясаагаар гаталгаж өмнө зүгт дөхүүлж өгөөч!»

	«Зүйтэй, зүйтэй!» гэж Дорозынхныг суулгаад тэртээ алс тийш нисэцгээлээ. Том толгойтууд хашхиралдан үсчихэд сармагчнууд чанга инээлдэн Дороз болон түүний нөхдийг тэр хясаагаар давуулан өмнө зүгийн гоёмсог сайхан орны нутагт хүргэлээ.

	«Энэ бол хамгийн сүүлчийн тусламж шүү» гэж сармагчны толгойлогч хэлээд «Баяртай» гэв.

	Дороз бас «Баяртай. Та нарт тун ч их баярлалаа» гэж хариу ёслол хийв. Сармагчнууд алс нутгаа зорьж инээлдэн, шуугилдсаар далд оров.

	Өмнөдийн орон баян, үзэсгэлэнтэй сайхан аж. Аялагчид тариалангийн талбай, дардан зам, үзэмжит сүрлэг улаан байшингууд харлаа. Энэ орны бүх байшин барилгууд улаан өнгөөр чимэгджээ. Харин зүүн зүгийнх цагаанаар, баруун зүгийнх хөхөөр, Маргад хотод ногоон бөгөөд бусад юмс нь шар ажээ.

	Дорозынхонтой замын дагуу тариачдын олон орон сууц дайралдана. Нэг айлын хаалгыг тогштол гэрийн эзэгтэй гарч найрсгаар угтаж үдийн зоог барин, тоорт, жимс, самраар зочиллоо.

	«Глиндийн ордон хир хол байна?» гэхэд

	«Хол биш. Энүүхэнд бий. Энэ урдах замаар яв. Одоохон хүрнэ» гэж тэд заав.

	Энэ сайхан авгайд тэд чин үнэнээсээ талархаж аяллаа үргэлжлүүллээ.

	Тэд гоёмсог уудам ногоон тал, улаан гүрүүдийг дайрч, үзэсгэлэнт сайхан ордны бараа харлаа. Ордны хаалганы өмнө залуу гурван хүүхэн зогсоно. Тэд сайхан улаан өнгийн хувцастай алтан шаахай өмсжээ. Хүүхнүүд, Дороз болон түүний нөхдийг хараад:

	«Яагаад та энд хүрээд ирэв?» гэж асуухад нь:

	«Би танай сайн эзэнтэй уулзах гэсэн юм. Та намайг түүнтэй уулзуулж өгөөч» гэж охин гуйв.

	«Таны нэр хэн бэ? Би Глиндтэй уулзаж таны тухай яриад ирэмз» гэж тэр эмэгтэй цэрэг хэлэв.

	Дорозыг нэрээ хэлэхэд тэд эзнийхээ ордон луу явлаа. Удалгүй тэд буцаж ирээд Дороз болон түүний нөхдийг ор гэж урив.

	 

	Хорин гуравдугаар бүлэг. ӨМНӨ ЗҮГИЙН САЙН эзэн глинд

	Тэд Глиндтэй уулзахынхаа өмнө ордны нэгэн гоёмсог өрөө рүү очлоо. Тэнд Дороз, гар нүүрээ угааж жаахан амрав.

	Дараа нь эмэгтэй цэргүүд тэднийг дагуулан Глиндийн их ордонд очицгоов...

	Сайн эзэн Алтан өргөөндөө залран сууна. Тэр залуу, сайхан эмэгтэй аж. Түүний алтан шаргал гэзэг нь гялалзаж цэнхэр алаг нүд нь солбино. Торгон хувцас өмсжээ. Тэр, Дорозыг дөлгөөн сайхан нүдээр харж «Охин минь! Би чамд яаж туслах вэ?» гэв.

	Дороз, сайн эзэнд өөрийнхөө түүхийг ярьж;

	«Би Канзастаа буцах гэсэн юм. Авга, нагац нар минь намайг хүлээж байгаа. Тэд одоо намайг амьд гэж боддог бол уу, над мөн ч их хайртай сан» гэхэд Глинд бяцхан охиныг үнсэн инээж;

	«Охиндоо би, тус хүргэж болно байх. Харин чи над Алтан малгайгаа өг» гэв.

	«За тэгье. Би удаан хадгалаад яах вэ» гэж Дорозыг хэлэхэд

	«Би сармагчингүйдээ дуудах гэсэн юм» гэж Глинд инээмсэглэлээ.

	Дороз, түүнд Алтан малгайгаа өгөхөд сайн эзэн, Айгуусаас

	«Дорозыг, Канзас руугаа буцахаар чи яах юм бэ?» гэж асуув.

	Би Маргад хот руугаа явна. Тэнд ард түмэн намайг хүлээж байгаа. Харин том˗толгойтнуудын хадан хясаа т яаж давдаг билээ!» гэж хариулав.

	Глинд

	«Би сармагчнуудад, чамайг Маргад хот хүргэж өг» гэж тушаана гэв. Дараа нь тэр Төмөр хүнээс, 

	«Дорозыг харихаар чи яах юм бэ? гэв. Жаахан бодож байснаа тэр, 

	«Би баруун зүгт явна. Тэнд намайг ард түмэн хүлээж байгаа. Тэд ирээрэй гэсэн юм» гэв.

	«Тэгвэл би, сармагчнуудаа дуудаж, чамайг тийш нь хүргэж өгүүлнэ» гэж Глинд хэлэв.

	Дараа нь сайн эзэн, Арслангаас

	«За! Дорозыг нутаг буцахаар чи яах юм бэ?» гэв.

	«Би ой тайгадаа буцна. Бүх араатан намайг хаанаа болгосон» гэлээ.

	«Би сармагчнуудаа дуудаж таныг хүргүүлье. Тэгээд сармагчнуудаа чөлөөлнө» гэж сайн эзэн өгүүллээ. Айгуус Төмөр˗модчин, зоригт Арслан гурав сайн эзэндээ чин үнэнээсээ талархахад Дороз:

	«Та яасан ачтай сайн эзэн бэ? одоо над, над яаж Канзас руугаа явахыг хэлж өгнө үү!» гэв.

	«Илбэ т мөнгөн шаахай чинь чамайг их цөлөөр гаталгана. Чи түүнийхээ ид шидийг мэдээгүй байж. Энэ нутагт чи ирсэн өдрөө л яваад л гэртээ харьчих байсан» гэж сайн эзний хэлэхэд

	Ээ, яасан гоё вэ. Тэгвэл одоо ингээд л явчих юм сан» гэж охин хөөр болов. Тэгээд Глинд:

	«Энэ мөнгөн шаахайд чинь далдын их ид шид бий. Нэг нь л чамайг хүргээд өгчихнө. Зүүн хөл дээрээ гурав дахин эргээд, шаахай! Чи намайг хүссэн газар минь хүргэ! гэж хэл» гэв. Дараа нь Дороз:

	«Намайг Канзаст минь хүргэ» гэж тэр ёсоор нь хэлээд Дороз Арслангаа үнсэхэд тэр уйлж сүүлээрээ нулимсаа арчив. Дараа нь бас Айгуусыг үнслээ. Тэр тун уруу царайлжээ. Дороз Төмөр˗модчин г үнсэхэд тэр уйлсанд хамаг хэлхээсийг нь эцсийн удаа тосолж өглөө. Дороз, хайрт нөхөдтэйгөө салах гэж байгаадаа харамсаж дахин уйллаа. Дараа нь тэр, Тотогоо тэвэрсээр, Глинд рүү очиж талархал хүргэн, салах ёс хийгээд зүүн хөл дээрээ гурав дахин эргэж:

	«Шаахай. Чи намайг гэрт минь хүргэ!» гэв.

	Хэдхэн мөчийн дараа Дороз, агаарт хөөрөн ниссээр эх газартаа буулаа. Дороз эргэн тойрон харснаа:

	— Бурхан минь гэж дуу алдав. Түүний өмнө төрсөн нутаг Канзасын уужим тал нь авга ахын нь шинэ байшин харагдав. Дэргэд нь хүргэн ах нь үнээгээ сааж сууна. Тото түүн рүү хуцан гүйлээ.

	Дороз, хөл рүүгээ хартал мөнгөн шаахай алга байлаа. Их цөлийг туулж явахад шаахай нь унасан байжээ.

	 

	Хорин дөрөвдүгээр бүлэг. ГЭРТЭЭ ИРЭВ

	Нагац эгч нь гэрээсээ гүйн гарч Дорозыг хараад, Хүү минь! гэж уйлан тэвэрч хацрыг нь үнсэв.

	«Хүү минь чи хаанаас гараад ирэв?»

	«Би Оозын нутгаас! Төрсөн газар төрөл төрөгсөд минь хэчнээн сайхан бэ?» гэж баясав.

